
Útdráttur 
Í þessu verkefni eru helstu grunnþættir sem einkenna störf leikskólakennara skoðaðir. 
Markmiðið er að sjá hvort áherslur leikskólakennara séu ólíkar eftir því hvaða stefnu 
eða hugmyndafræði þeir starfa eftir á Íslandi. 

Til að skoða þetta er nauðsynlegt að grennslast fyrir um í hverju það felst að vera 
leikskólakennari og hvernig starf hans og menntun hefur þróast hér á landi. Allt frá 
upphafi sóttu leikskólakennarar, sem þá hétu fóstrur, hugmyndir sínar í 
uppeldisstefnur erlendra hugmyndafrömuða. 

Leikskólinn hefur þróast allt frá því að vera dagheimili fyrir fátæka foreldra, sem 
ekki áttu annarra kosta völ en að setja barnið sitt á dagheimili, yfir í að vera fyrsta 
skólastigið í menntakerfi landsins, þar sem yfir 90%1 allra barna á leikskólaaldri2
dvelja í leikskólum. Í leikskólum sem að einhverju eða öllu leyti velja að starfa eftir 
einhverjum stefnum eða hugmyndafræði bæði íslenskra og erlendra uppeldisfrömuða. 

Við vinnu að þessari ritgerð voru spurningalistar sendir í níu leikskóla sem starfa 
eftir ákveðnum stefnum eða hugmyndafræði.  

Í ljós kom að áherslur leikskólakennara í störfum sínum með börnunum voru 
nokkurn veginn þær sömu, sama hvaða stefnu eða hugmyndafræði þeir störfuðu eftir. 
Þó mátti greina einhvern mun í tveimur þáttum starfsins; í samverustund og 
hópavinnu. 

Ein stefnan skar sig þó mest úr hinum og var það hugmyndafræði Rudolfs 
Steiners, það er Waldorf-leikskólinn.  

Misjafnt var í hvaða þáttum sú stefna eða hugmyndafræði sem skólarnir starfa 
eftir kom helst fram í leikskólastarfinu. Þær stefnur sem skoðaðar voru 
endurspegluðust helst í samskiptum, skipulögðu starfi, í frjálsum leik barnanna, í 
dagskipulagi skólanna, í hópastarfi og í einum skólanum endurspeglaðist stefnan í 
öllum þáttum sem snéru að mannkærleika. 

Í ljósi þess sem fram hefur komið má segja að grunnáherslur leikskólakennara séu 
nánast þær sömu í flestum grunnþáttum leikskólastarfsins, þó þeir starfi eftir ólíkum 
stefnum eða hugmyndafræðum. 
 

1 Hagstofa Íslands. 2005 Mannfjöldi eftir kyni og aldri 
2 Hagstofa Íslands. 2005 Börn í leikskólum eftir aldri 

Summary 
This thesis is a study of the characteristics of the preschool profession. The objective 
is to see if there is a difference in the way preschool teachers work, with regard to the 
different theories or ideology by which they work by. 

To explore this it is necessary to look at what it means to be a preschool teacher 
and how education and the profession have developed.  

The preschool has developed from being a daycare for children who came from 
poor families, who didn’t have any other solution but to send their children to 
daycare, to become the first stage in the educational system in Iceland. Today over 
90% 3of all two to six year old children attend preschool’s4, where Icelandic and 
foreign pedagogy theories or ideologies are being developed and supported.  

Questionnaires where sent out to nine preschools around the country, which 
supported different, ideology or pedagogy theories.  

In general the outcome of the research revealed that the way preschool teachers 
work with the children are virtually the same, no matter which theories or ideologies 
the teacher supported. The biggest difference was during group work time. However, 
results also show that Rudolf Steiner’s Waldorf preschool showed quite some 
difference in the basic elements between Waldorf teachers and the other teachers.  

Both preschool teachers and preschool principles felt that the pedagogy reflected 
in different areas of the school programs, depending on which theory or ideology the 
school supported. The areas looked at were communication, organized lessons, 
children’s play, the daily schedule and group work. In one of the schools the theory by 
which they worked was reflected in all areas that dealt with student teacher 
communications.  
Based on this outcome of the research one can say that the way that teachers work 
with the children are almost the same in all preschools, though they work according to 
different theories or ideologies 
 

3 Hagstofa Íslands. 2005 Mannfjöldi eftir kyni og aldri 
4 Hagstofa Íslands 2005 Börn í leikskólum eftir aldri. 



1

Efnisyfirlit 
 
1. Inngangur ...................................................................................................................... 2

1.2 Uppbygging verkefnis og heimildaöflun .................................................................. 3
2. Þróun leikskóla á Íslandi .............................................................................................. 7

2.1 Leikskóli verður til.................................................................................................... 7
2.2 Að verða leikskólakennari ...................................................................................... 12

2.2.1 Að vera leikskólakennari ................................................................................. 16
3. Uppeldisstefnur ........................................................................................................... 20

3.1 Montessori............................................................................................................... 21
Kennarinn og starfið ................................................................................................. 22

3.2 Waldorf ................................................................................................................... 22
Kennarinn og starfið ................................................................................................. 23

3.3 Reggio ..................................................................................................................... 24
Kennarinn og starfið ................................................................................................. 24

3.4 Heilsuleikskóli ........................................................................................................ 25
Kennarinn og starfið ................................................................................................. 26

3.5 Hjallastefnan ........................................................................................................... 27
Kennarinn og starfið ................................................................................................. 28

3.6 Lífsleikni með áherslu á snertingu, jóga og slökun. ............................................... 29
Kennarinn og starfið ................................................................................................. 30

3.7 Kubbar..................................................................................................................... 30
Kennarinn og starfið ................................................................................................. 31

3.8 Dewey ..................................................................................................................... 32
Kennarinn og starfið ................................................................................................. 33

3.9 Heimspeki ............................................................................................................... 34
Kennarinn og starfið ................................................................................................. 35

4. Aðferð könnunar ......................................................................................................... 37
5. Niðurstöður könnunar................................................................................................ 40
6. Umfjöllun ..................................................................................................................... 49
Heimildaskrá ................................................................................................................... 55
Fylgiskjöl.......................................................................................................................... 59



2

1. Inngangur 
 

Meginmarkmið leikskóla eru samkvæmt Aðalnámskrá leikskóla meðal annars að 

stuðla að eflingu alhliða þroska barnsins.5 Segja má að Aðalnámskrá leikskóla myndi 

ákveðinn ramma utan um það starf sem fram fer í leikskólum landsins, þar sem fram 

koma þeir þættir sem hlúa þarf að í leikskólastarfi, án þess að segja til um hvernig eigi 

að gera það.6 Þetta er sveigjanlegur rammi sem gerir leikskólum m.a. kleift að starfa 

eftir ýmsum hugmyndafræði- og uppeldisstefnum. Allt frá fyrstu tíð leikskóla hér á 

landi hafa margir stjórnendur leikskóla valið að starfa eftir slíkum stefnum eða 

hugmyndafræði. Sem dæmi um þetta þá starfaði fyrsti leikskólinn sem opnaður var 

hér á landi árið 1924 samkvæmt hugmyndafræði Fröbels.7

Þegar inn í leikskóla er komið er ekki eins og það sé augljóst að leikskóli starfi 

eftir Dewey, Montessori, heimspeki eða Reggio Emilia svo dæmi séu tekin. Hvar eru 

þessar stefnur, hvar koma þær fram? Ætli leikskólakennarar séu með aðrar áherslur? 

Er „almennum“ leikskólakennara óhætt að ráða sig í leikskóla með heimspekistefnu?  

Áhugavert er að skoða starf leikskólakennara í þeim leikskólum sem velja að 

starfa eftir ákveðinni hugmyndafræði, hvernig segjast þeir til dæmis starfa? Á hvað 

segjast þeir leggja megináherslu í starfinu? Er einhver munur á starfi þeirra eftir því 

hvaða stefnu eða hugmyndafræði þeir starfa eftir? Í þessu verkefni er ætlunin að skoða 

hvort og þá hvað aðgreinir starf leikskólakennara eftir því hvaða stefnu þeir starfa 

eftir. 

Áhugi minn á efninu spratt af því að hafa starfað sem innritunarfulltrúi 

leikskóladeildar hjá Skólaskrifstofu Hafnarfjarðar. Fyrst þar heyrði ég um að 

leikskólar störfuðu flestir eftir hinum ýmsu uppeldisstefnum. En ég var ekki sú eina 

sem þekkti ekki til þessara uppeldisstefna. Mér varð það ljóst að í langflestum 

tilfellum virtist leikskólapláss fyrir barn fyrst og fremst vera lausn fyrir foreldra, 

frekar en að hugsað væri um þarfir barna. Foreldra vantaði „pössun“ fyrir barnið til 

þess að þeir gætu sinnt vinnu eða námi. Í flestum tilfellum var foreldrum nokkuð sama 

í hvaða leikskóla barnið færi, bara ekki mjög langt í burtu frá heimilinu eða einhvers 

staðar „í leiðinni“. Foreldrar vissu lítið sem ekkert um uppeldisstefnur sem leikskólar 

 
5 Aðalnámskrá leikskóla 1999:8. 
6 Aðalnámskrá leikskóla 1999:9-10. 
7 Davíð Ólafsson 2000:16. 

velja að starfa eftir. Oft var aðeins spurt um það hvort að í leikskólanum væru 

leikföng eða ekki og hvort hann væri kynjaskiptur. „Bara að koma barninu sem fyrst 

inn í einhvern leikskóla.“ En það var einmitt fjölbreytileiki uppeldisstarfs leikskólanna 

sem heillaði mig svo ég ákvað að kveðja skrifstofustarfið og verða leikskólakennari.  

Þetta er sá bakgrunnur sem ég ber með mér og er kveikjan að því að skoða hvað 

leikskólakennarinn leggur áherslu á í starfi sínu eins og fyrr segir. 

Í þessu verki er ekki ætlunin að uppfræða lesendur um upphafsmenn eða ítarlegt 

innihald mismunandi hugmyndafræði eða uppeldisstefna, heldur að skoða áherslur 

leikskólakennaranna sem eftir þeim starfa. 

 

1.2 Uppbygging verkefnis og heimildaöflun 

Lagt er upp með það að markmiði að skoða hvort áherslur leikskólakennara séu ólíkar 

eftir því hvaða stefnu eða hugmyndafræði þeir starfa eftir. Til að fylgja þessu eftir er 

nauðsynlegt að leggja fyrir leikskólakennara sem vinna eftir ólíkum stefnum 

spurningalista, þar sem þeir eru spurðir hverjar áherslur þeirra séu í starfinu. Það þarf 

að vinna úr svörunum og fá niðurstöður. En það er ekki nóg. Til að skilja fullkomlega 

hvað felst í áherslum leikskólakennara og störfum þeirra í ólíkum stefnum er 

nauðsynlegt að kynna sér fjölmarga þætti sem gefa glögga mynd af heimi 

leikskólakennara. 

Í upphafi þessa leiðangurs er þróun leikskólastarfs á Íslandi skoðuð. Allt frá 

því að börnin ólust upp í friðsæld sveitanna og menntunin var skyldustörf heimilanna8

til þess að dagheimili og leikskólar fóru að byggjast upp í þéttbýli sem lausn 

samfélagsins9 og þar til tuttugasta og fyrsta öldin er gengin í garð með leikskólann í 

forystuhlutverki menntakerfisins sem fyrsta skólastigið. 

 Ferðinni er haldið áfram og staldrað er við þróun menntunar leikskólakennara. 

Allt frá því að fjórar konur báru þann titil að vera menntaðar fóstrur eftir að hafa náð 

sér í menntun erlendis10, hvernig Barnavinafélaginu Sumargjöf tókst með ötulli 

baráttu að setja á stofn skóla sem menntaði fóstrur11, hvernig sá skóli þróaðist með 

 
8 Gils Guðmundsson 1949:9. 
9 Davíð Ólafsson 2000:14. 
10 Jóhanna Einarsdóttir 2004:148-149. 
11 Jóhanna Einarsdóttir 2004:146. 

háleitum markmiðum Sumargjafar á hærra stig menntakerfisins12, og til dagsins í dag, 

þegar menntun leikskólakennara er komin á háskólastig.13 

Því næst er staldrað við starf leikskólakennara. Hvað felst í því að vera 

leikskólakennari? Farið er í gegnum lögbundna starfslýsingu14, lög og reglugerðir eru 

skoðuð ásamt Aðalnámskrá leikskóla. Komið er inn á rannsókn þar sem velt er fyrir 

sér hvert leikskólinn stefni, sem segir okkur að vissu leyti við hverju 

leikskólakennarinn megi búast í framtíðinni.15 Í gegnum þennan leiðangur er annað 

slagið skyggnst út fyrir landsteinana til að sjá sýn annarra þjóða í uppeldismálum. 

 Eftir að hafa skoðað sögu leikskólans, þróun leikskólakennaramenntunarinnar 

og hvað felst í því að vera leikskólakennari er komið að því að skoða þær stefnur eða 

hugmyndafræði sem þeir leikskólar sem taka þátt í þessu verkefni velja að starfa eftir. 

Þegar lagt var upp í verkefni þetta var ákveðið að skoða nokkra leikskóla sem 

annaðhvort ynnu eftir ákveðinni stefnu eða hugmyndafræði eða að með því starfi sem 

fram færi í skólanum mætti telja hann til sérstöðu hér á landi. Er stefna, 

hugmyndafræði eða sérstaða skólanna sett undir eitt og sama hugtakið í verkefni 

þessu og talað er um „stefnurnar“. Leikskólarnir eru níu talsins og allir starfa þeir hver 

eftir sinni stefnunni. Þess ber að geta að lögð er áhersla á að skoða starfið og hlutverk 

kennarans í hverri stefnu fyrir sig fremur en að skoða hugmyndafræðina sjálfa. Hér á 

eftir getur að líta stuttan útdrátt úr hverri stefnu fyrir sig. 

 Í stefnu Maríu Montessori er lögð áhersla á hæfileika og getu barnsins til að 

læra, sem talin er vera frábrugðin getu þeirra fullorðnu. Samkvæmt Montessori hafa 

börn einstaka hæfileika til að læra fyrstu sex ár ævinnar. Montessori-stefnan er með 

sérhönnuð námsgögn. Hlutverk kennarans er að vera umsjónarmaður, námsráðgjafi 

barnsins varðandi námsgögnin og rannsakandi sem fylgist með þroska barna.16 

Í Waldorf-leikskólanum er unnið samkvæmt hugmyndafræði Rudolfs Steiners, 

sem taldi að sannur kennari væri ekki sá sem lagt hefði stund á uppeldisfræði, sem 

fjallar um það hvernig eigi að fara að börnum, heldur sá sem hefði mannþekkingu og 

fyndi hjá sér löngun til að annast uppeldisstörf.17 

12 Valborg Sigurðardóttir 1998:164. 
13 Vefsíða KHÍ [án árs] Saga Kennaraháskóla Íslands. 
14 Vefsíða KÍ [án árs] Starfslýsingar. 
15 Jón Torfi Jónasson 2006:83-84. 
16 Gettman, David 1987:17. 
17 Steiner, Rudolf 1969:9. 

Starfið byggist á fjórum grunnþáttum, sem eru; ákveðin hrynjandi sem kemur fram í 

miklum endurtekningum, fullorðnir eru fyrirmyndir barnanna, barnið sem skynvera og 

fjórði þátturinn er leikurinn sem vinna.18 

Í hugmyndafræði Reggio Emilia er lögð áhersla á takmarkalausa virðingu og 

traust á ómældri getu barnanna til að afla sér reynslu og þekkingar á eigin forsendum 

en ekki á forsendum eða væntingum hinna fullorðnu. Hlutverk kennarans er að greiða 

leið barnanna til þekkingar, leið sem er spennandi ævintýri sem barnið tekur sjálft þátt 

í að móta.19 

Í Heilsuleikskólanum er lögð áhersla á að byggja upp hrausta einstaklinga. 

Mikið er lagt upp úr hollri fæðu, mikilli hreyfingu, útiveru og listsköpun. Í 

leikskólanum er lögð áhersla á að kennarinn sé m.a. fyrirmynd bæði í orði og verki.20 

Hugmyndafræði Margrétar Pálu Ólafsdóttur, Hjallastefnan, leggur áherslu á að 

uppræta þætti eins og mismunun kynjanna, spennu og streitu umhverfisins svo og 

hegðunarvandamál. Stefnan aðhyllist kynjaskiptan leikskóla ásamt einföldu og skýru 

dagskipulagi. Kennarinn hefur fastan barnahóp allt skólaárið og önnur hver 

klukkustund í dagskipulagi er kennarastýrður hópatími.21 

Í nýrri lífsleiknistefnu er megináhersla í starfinu lífsleikninám með áherslu á 

snertingu, jóga og slökun. Lögð er áhersla á alhliða þroska barnsins og markmiðið að 

kennarar séu meðvitaðir um aðferðir sem beita má til að draga úr streitu og hraða í 

umhverfinu og að stöðugt sé haft að leiðarljósi mikilvægi þess að skapa traust og 

öryggiskennd meðal barna og fullorðinna.22 

Í kubbastefnunni, sem byggist á hugmyndafræði Caroline Pratt, er lögð áhersla 

á vinnu með kubbum. Pratt segir að hinn eini sanni kennari sé sá sem upplifir 

skóladaginn með börnunum. Það sé hann sem túlki námsefnið, stýri því, lagi það að 

börnunum og fylgi því eftir.23 

Í hugmyndafræði Johns Deweys er meginreglan að til þess að fræðsla leiði til 

menntunar fyrir bæði barnið og samfélagið verði hún að byggjast á reynslu. Reynslu 

sem alltaf er raunveruleg lífsreynsla barnsins.24 Það kemur í hlut kennarans að 

skipuleggja þær athafnir sem annars vegar gleðja barnið og virkja það frekar til 

 
18 Lilja Oddsdóttir 1999:57-60. 
19 Leikskólinn Marbakki 1994-95:5. 
20 Skólanámskrá Heilsuleikskólans Urðarhóls 2001:6-7. 
21 Margrét Pála Ólafsdóttir 1992:13. 
22 Leikskólinn Reynisholt 2006. 
23 Pratt, Caroline 1990:60. 
24 Dewey, John 2000b:99. 

þátttöku og eru hins vegar meira en stundargaman þannig að sú athöfn stuðli að 

æskilegri reynslu barnsins síðar.25 

Í heimspeki með börnum er lögð áhersla á öll samskipti. Í leikskólanum verður 

kennarinn að kunna að grípa tækifærið þegar börnin spyrja alls kyns spurninga í 

einlægni sinni og sakleysi í daglegu starfi. Þannig eflast börnin í heimspekilegri 

hugsun ásamt því að heimspekilegar samræður fléttast inn í leik og daglegt starf 

leikskólans.26 

Eftir að hafa skoðað stefnurnar er komið að því að lýsa þeim aðferðum sem 

notaðar voru í könnun þeirri sem verkefni þetta byggist á. Farið er í gegnum 

könnunina frá fyrsta bréfi til skólayfirvalda þar sem óskað er eftir leyfi til að gera 

könnun þessa, ferlinu er lýst þar til kemur að niðurstöðum úr spurnarkönnun sem var 

gerð í þeim leikskólum sem velja að starfa eftir framangreindum stefnum.  

Í niðurstöðukafla eru niðurstöður úr helstu liðum spurnarkönnunarinnar 

skoðaðar út frá töflum (sjá fylgiskjöl 3-15) sem sýna helstu áhersluþætti kennaranna 

ásamt fjölda þeirra sem svara hverjum áhersluþætti úr hverri stefnu fyrir sig.  

Þess má geta að í gegnum rannsóknina er talað um kennarann og er þá átt við 

leikskólakennarann. 

Allar upplýsingar sem fram koma í þessum hluta verkefnisins eru fengnar úr 

ýmsum bókum og greinum, sem getið er um í heimildaskrá. Auk þess hafa 

upplýsingar fengist á vefsíðum stofnana sem einnig koma fram í heimildaskrá. 

 

25 Dewey, John 2000b:37. 
26 Aðalbjörg Steinarsdóttir, Helga María Þórarinsdóttir 2000:16. 

2. Þróun leikskóla á Íslandi 
 
Hvar liggja rætur leikskólakennara? Hvernig varð leikskóli til? Hér verður leitast við 

að svara þessum spurningum. 

 

2.1 Leikskóli verður til 

Um þúsund ára skeið ólust íslensk börn upp á heimilum sínum til sjávar og sveita, þar 

sem þau nutu frelsis og lærðu skyldur og störf sveitalífsins. Menntun var fjarri og 

bjuggu börn að því uppeldi sem foreldrar og annað heimilisfólk veitti þeim. Ströngum 

aga var beitt og börnum oft refsað harðlega. Mikið skorti á að uppalendur reyndu að 

kynnast sálarlífi barnanna og þroska þeirra. Þetta kemur fram í 25 ára afmælisriti 

Barnavinafélagsins Sumargjafar árið 1949.27 Á þessum sama tíma virðist samfélagið 

hafa verið undir áhrifum Rousseaus þar sem litið var svo á að börn ættu að búa og 

læra af náttúrunni, slíkt frelsi væri mun betra en dagheimili þéttbýlisins.  

Hér á landi urðu búferlaflutningar tíðari til þéttbýlis í byrjun tuttugustu aldar. Ný 

atvinnutækifæri mynduðust í sjávarútvegi, þjónustu og við uppbyggingu og æ 

algengara var að fólk færði sig til höfuðstaðarins. Jafnvel mæður voru farnar að vinna 

utan heimilisins, þar sem ekki voru tök á að hafa börnin með sér, eins og tíðkaðist í 

sveitasamfélaginu, þar sem þau tóku þátt í störfum heimilisins. Það má segja að það sé 

upphafið að því að sjá dagvistun fyrir börn sem svar við fyrrgreindum 

samfélagsbreytingum í stað þess að líta á það sem hluta af góðu menntakerfi og sem 

æskilegt fyrir börnin. Með öðrum orðum þá var litið á uppeldi og menntun sem 

vandamál þéttbýlisins sem hið þúsund ára gamla sveitasamfélag þyrfti ekki að glíma 

við.28 

Barnavinafélagið Sumargjöf var stofnað af bandalagi kvenna vorið 1924. 

Megintilgangur félagsins var „að stuðla að andlegri og líkamlegri heilbrigði og þroska 

barna í Reykjavík og vernda þau fyrir óhollum áhrifum“.29 Þetta átti sérstaklega við 

um þau börn sem ekki nutu viðunandi uppeldis. Þá um sumarið opnaði Sumargjöf 

sumardagheimili í húsnæði kennaraskólans fyrir þriggja til átta ára börn. Sama ár var 

fyrsti leikskólinn á Íslandi opnaður, en það var Þórhildur Helgason sem opnaði 

 
27 Gils Guðmundsson 1949:9. 
28 Davíð Ólafsson 2000:14. 
29 Valborg Sigurðardóttir 1998:33. 

leikskóla eftir að hafa lagt stund á nám í uppeldisfræðum í Kaupmannahöfn. Skólinn 

starfaði samkvæmt hugmyndafræði Fredriks Fröbels í rúman áratug og í honum voru 

um 40 börn í tveimur deildum. Árið 1928 kom svo Þuríður Sigurðardóttir á fót 

barnaheimili fyrir munaðarlaus börn og börn einstæðra mæðra. Barnaheimilið var 

nefnt Vorblómið og var rekið á nokkrum stöðum í Reykjavík í áratug.30 

Það vekur athygli að strax í fyrsta leikskóla landsins, sem opnaður var fyrir nærri 

heilli öld, var starfað samkvæmt ákveðinni hugmyndafræði erlendra uppeldisfrömuða. 

Í byrjun 20. aldar höfðu kenningar nýrra uppeldisfrömuða rutt sér til rúms í hinum 

vestræna heimi. Fylgismenn framfarastefnu Deweys í Bandaríkjunum lögðu áherslu á 

barnið sjálft og þroska þess. Þeir höfnuðu alfarið formfastri hugmyndafræði Fröbels 

sem hafði þó enn mikil áhrif á Norðurlöndunum. Upp úr fjórða áratugnum fór 

þróunarsálfræðin að líta dagsins ljós á Norðurlöndunum og með henni ný 

uppeldisviðhorf sem einkenndust af þekkingu á þroskaferli barna, virkni þeirra og 

eigin reynslu.31 

Í viðtölum við Valborgu Sigurðardóttur, fyrrverandi skólastjóra Uppeldisskóla 

Sumargjafar, og við Gyðu Sigvaldadóttur, sem birt eru í bókinni Brautryðjendur í 

uppeldis- og menntamálum, kemur fram að í fyrstu hafi dagheimilin haft á sér óorð og 

fátæktarstimpil sem haldist hafi lengi. Foreldrar hafi aðeins leitað til þeirra í algjörri 

neyð því að fólk hafi fengið á sig þann stimpil að það gæti hvorki unnið fyrir börnum 

sínum né annast þau.32 Öðru máli gegndi um leikskóladeildirnar. Í Tjarnarborg, sem 

var rekin af Sumargjöf, var bæði rekin leikskóla- og dagheimilisdeild. Á meðan börn 

einstæðra foreldra sóttu dagheimilið allan daginn vegna þess að foreldrar áttu ekki 

annarra kosta völ þótti betri borgurum það gott fyrir börnin að vera í leikskóla. Í

leikskóladeildinni voru börn embættismanna og annarra vel stæðra borgara hálfan 

daginn. Það að hafa börnin í leikskóla þótti góð viðbót við þeirra góðu heimili. Þannig 

var sú sýn komin fram að leikskóli væri ekki einungis fyrir fátæka og þá sem gætu 

ekki annast börn sín.33 

Í lok júlí 1931 tók til starfa fyrsta dagheimilið á Íslandi sem sérstaklega var byggt 

sem dagheimili. Barnavinafélagið Sumargjöf hafði þá átt í viðræðum við 

Reykjavíkurbæ um fjármögnun byggingarinnar. Dagheimilið fékk nafnið Grænaborg 

þar sem það stóð á Grænaborgartúninu. Frá þessu dagheimili má rekja öll „borgar“-
 
30 Davíð Ólafsson 2000:16. 
31 Valborg Sigurðardóttir 1998:58. 
32 Jóhanna Einarsdóttir 2004:148. 
33Arna H. Jónsdóttir 2004:57.  



9

heitin á uppeldisstofnunum Sumargjafar. Dagheimilið var einungis rekið yfir 

sumarmánuðina og var húsnæðið leigt út til vinnuskóla á veturna.34 Grænaborg var 

hönnuð eftir Margaret McMillan Nursery School í London, skóla sem Steingrímur 

Arason, sem talinn er hafa verið hugmyndafræðingur Sumargjafar, hafði kynnt sér 

nokkrum árum áður en Grænaborg var byggð. 35 Talið er að Guðrún Björnsdóttir hafi 

notað Montessori-aðferðina í störfum sínum á Grænuborg eftir að hafa stundað nám í 

smábarnakennslu í Danmörku.36 

Í lok fjórða áratugarins var forsvarsmönnum Sumargjafar orðið ljóst að þörfin á 

heilsársdagheimilum hafði aukist mikið. Vesturborg var það fyrsta þeirrar tegundar og 

tók til starfa haustið 1938.37 Fyrir tilstuðlan Sumargjafar voru dagheimilin og 

barnaheimilin opnuð eitt af öðru næstu árin. Árið 1946 voru „borgirnar“ sem 

Sumargjöf ráku orðnar fjórar. Það var Grænaborg, sem var dagheimili á sumrin og 

vinnuskóli á veturna allt til ársins 1958, eftir það var starfræktur leikskóli þar til ársins 

1982 þegar húsið var rifið. Vesturborg var opnuð sumarið 1937, í fyrstu var þar rekið 

vistheimili en árið 1939 var því breytt í upptökuheimili fyrir 18-20 börn og síðar var 

þar dagheimili. Þriðja heimilið var Tjarnarborg, dagheimili sem var opnað árið 1941. 

Tjarnarborg var í stóru húsnæði sem rúmaði einnig leikskóla og um tíma var þar 

einnig vöggustofa. Frá árinu 1943 var þar þó einungis rekið dagheimili38, eftir að 

fjórða „borgin“, sem var Suðurborg, var opnuð árið 1943. Í Suðurborg var dagheimili, 

leikskóli, vistheimili og vöggustofa.39 Á þessum tíma höfðu aðeins örfáar konur 

menntað sig í uppeldisfræðum og höfðu þær allar sótt menntun sína til annarra landa. 

Guðrún Björnsdóttir á Grænuborg var ein þeirra. Áslaug Sigurðardóttir, forstöðukona 

Suðurborgar, hlaut menntun sína við Columbia-háskóla í New York og Þórhildur 

Ólafsdóttir, forstöðukona Tjarnarborgar og síðar kennari við Fóstruskólann, hlaut sína 

menntun við Social-pedagogiska Seminariet í Stokkhólmi.40 Ekki er getið um það 

hvort skólar þessir hafi starfað eftir ákveðnum stefnum en þó er ekki ósennilegt að 

forstöðukonur þessara skóla hafi innleitt ákveðna hugmyndafræði frá sínu námi inn í 

 
34 Davíð Ólafsson 2000:16-17. 
35 Valborg Sigurðardóttir 1998:41. 
36 Valborg Sigurðardóttir 1998:47. 
37 Davíð Ólafsson 2000:18. 
38 Davíð Ólafsson 2000:19. 
39 Ísak Jónsson 1946:5. 
40 Valborg Sigurðardóttir 1998:47. 

þá. Þórhildur Helgason hóf rekstur Fröbel-barnagarðs árið 1924 sem hún rak allt til 

ársins 193541 og var fyrsti leikskóli landsins eins og áður hefur komið fram. 

Eftir aldarfjórðungs ötult starf Sumargjafar voru viðhorf samfélagsins til 

dagheimila og leikskóla farin að breytast. Í 25 ára afmælisriti Sumargjafar segir m.a. 

að á þeim aldarfjórðungi sem Sumargjöf hafi starfað hafi orðið gagnger breyting á 

viðhorfi fullorðinna til yngstu kynslóðarinnar. Skilningur hafi vaxið á þörfinni á því 

að veita börnum sem hagstæðust vaxtarskilyrði og þroskamöguleika á líkama og sál.42 

Árið 1945 voru allar „borgir“ Sumargjafar orðnar fullskipaðar og skortur á 

dagheimilum orðinn vandamál bæði í Reykjavík og einnig á þéttbýlisstöðum 

landsbyggðarinnar.43 

Árið 1946 lagði Katrín Thoroddsen, barnalæknir og alþingismaður, fram frumvarp 

til laga um dagheimili fyrir börn innan skólaskyldualdurs. Katrín þekkti vel til 

aðstæðna í barnaheimilismálum í Reykjavík og sá fyrir þann vanda sem við blasti. Í 

samráði við forstöðukonur dagheimilanna lagði hún fram frumvarp sem fjallaði m.a. 

um aðstoð ríkisins og sveitarfélaganna við byggingu og rekstur þannig að dagheimili 

yrðu í hverjum kaupstað landsins. Frumvarpið náði ekki fram að ganga.44 Athyglisvert 

er að í frumvarpi þessu kemur fram að yfirumsjón með þessum dagheimilum átti að 

hafa hjúkrunarkona sem hefði sér til aðstoðar „leikskólafóstru“ væri hún ekki sérfróð 

um smábarnauppeldi.45 En þetta mun hafa tíðkast því að fyrsta forstöðukona 

Grænuborgar var hjúkrunarkona og henni til aðstoðar var Guðrún Björnsdóttir sem 

lært hafði smábarnakennslu í Danmörku. Til sumarstarfa voru hjúkrunarkonur ráðnar 

og einnig var ráðinn barnalæknir sem hafði yfirumsjón með heilsufari barnanna í 

Grænuborg.46 Hafa skal í huga að á þessum árum eða frá aldamótum 1900 til 1935 

geisar berklaveiki hér á landi.47 Það var svo ekki fyrr en 27 árum eftir að Katrín lagði 

sitt frumvarp fyrir Alþingi að annað svipað var samþykkt á Alþingi, eða árið 1973 

þegar lög um hlutdeild ríkisins í byggingu og rekstri dagvistunarheimila voru 

samþykkt.48 

41 Jón Torfi Jónasson 2006:8. 
42 Gils Guðmundsson 1949:104. 
43 Jóhanna Einarsdóttir 2004:146. 
44 Valborg Sigurðardóttir 1998:46-47. 
45 Valborg Sigurðardóttir 1998:46-47. 
46 Valborg Sigurðardóttir 1998:42. 
47 Valborg Sigurðardóttir 1998:34. 
48 Valborg Sigurðardóttir 1998:47. 



11

Í desember 1976 var frumvarp til laga um byggingu og rekstur dagvistarheimila 

fyrir börn samþykkt og í fyrstu grein þeirra kemur fram að markmið með starfsemi 

dagvistarheimila sé að gefa börnum kost á að njóta undir handleiðslu sérmenntaðs 

starfsfólks í uppeldismálum þeirra uppeldisskilyrða er efli persónulegan og 

félagslegan þroska þeirra49 Með lögum um leikskóla, sem samþykkt voru í maí 1994, 

var leikskólinn formlega orðinn fyrsta skólastigið í menntakerfi landsins og um leið 

starfsheitið leikskólakennari.50 

Ef þessi lög eru skoðuð saman, lögin frá 1976 og svo frá 1994, er greinilegt að þau 

fyrri snúast meira um peninga og félagslega þáttinn, þ.e. að hraða uppbyggingu 

leikskóla til að koma til móts við eftirspurn samfélagsins, en inntak leikskólastarfsins 

þó svo að fyrsta lagagreinin snúi að uppeldisskilyrðum barna. Titill laganna, „lög um 

byggingu og rekstur dagvistarheimila fyrir börn“, skýrir að lögin eru meira um 

uppbyggingu leikskóla en innihald leikskólastarfsins. Í lögum um leikskóla frá 1994 

eru innihaldi og markmiðum með uppeldi í leikskóla gerð ítarlegri skil auk þess sem 

leikskólinn er gerður faglegri, m.a. þar sem talað er um uppeldi og menntun barna í 

leikskólum. Í júlí 1999 tók gildi Aðalnámskrá leikskóla og um leið féll 

Uppeldisáætlun leikskóla úr gildi.51 

Í upphafi virðist hlutverk dagheimila meira hafa snúist um athvarf fyrir börnin þar 

sem foreldrar gátu ekki nægilega vel sinnt þeim, hvort sem var vegna fátæktar eða 

atvinnu. Þó var leikskóli nýttur af betri borgurum og talin góð viðbót við heimilið. 

Það má segja að um miðja 20. öldina hafi orðið gagnger breyting á viðhorfi 

fullorðinna til yngstu kynslóðarinnar. Skilningur hafi vaxið á þörfum þess að veita 

börnum sem hagstæðust uppvaxtarskilyrði og þroskamöguleika á líkama og sál. 

Þannig hafi 20. öldin farið í hæga en örugga uppbyggingu leikskóla sem nú, í upphafi 

21. aldarinnar, stendur á traustum grunni sem fyrsta skólastig landsins. Leikskólanám 

er ekki skyldunám en samkvæmt upplýsingum frá Hagstofu Íslands voru 93,2% 52 

allra barna á leikskólaaldri í leikskólum í árslok 2004.53 

Þessar rætur sem einkenndust af kjarki, dugnaði og baráttu, þarf að hafa í huga 

þegar fjallað er um leikskólastarf í dag, ekki síst vegna þess að sömu rætur leiddu 

 
49 Lög um byggingu og reksturs dagvistarheimila fyrir börn 1976 nr. 112. 
50 Lög um leikskóla 1994. nr. 78. 
51 Menntamálaráðuneytið 1999 Auglýsing um gildistöku Aðalnámskrár leikskóla. 
52 Hagstofa Íslands 2005 Mannfjöldi eftir kyni og aldri. 
53 Hagstofa Íslands 2005 Börn í leikskólum eftir aldri. 

menntun leikskólakennara þangað sem hún stendur í dag. Næst verður þróun 

menntunarinnar skoðuð. 

 

2.2 Að verða leikskólakennari 

Þegar fjallað er um menntun leikskólakennara þarf að hafa í huga að almenn 

kennaramenntun hófst hér á landi fyrst árið 1892, þegar „kennarakennsla“ var tekin 

upp við alþýðu- og gagnfræðaskólann í Flensborg. Kennd var uppeldis- og 

kennslufræði í sex vikur. Þremur árum síðar var námið lengt í heilsvetrar nám.54 Uppi 

voru hugmyndir um að lærði skólinn eða gagnfræðaskóli tæki að sér fræðslu kennara, 

sem ættu svo að kenna í lýðskólum. Þetta taldi Guðmundur Finnbogason (1873-1944) 

ekki ráðlegt, það kemur fram í bók hans Lýðmenntun, hugleiðingar og tillögur sem 

kom fyrst út árið 1903 sem var árangur tveggja ára kynna hans af uppeldis- og 

menntastofnunum í Danmörku, Noregi og Svíþjóð. Í bókinni leggur hann fram tillögu 

um að stofnaður yrði kennaraskóli sem hefði það eitt að markmiði að undirbúa 

lýðskólakennara, líkt og tíðkaðist hjá öðrum siðuðum þjóðum.55 Í bókinni talar hann 

m.a. um uppeldisfræði sem eina af listgreinum kennaralistar, sem lærist m.a. með 

þjálfun. Hver list hefur sínar aðferðir, segir hann, sem hafi myndast smátt og smátt 

með langvinnum athugunum og tilraunum. Svo vitnað sé beint í orð Guðmundar:  

Enginn er svo algjör, að hann taki upp hjá sjálfum sér allt það sem 
mannkynið hefur varið mörgum öldum til að finna. Kennararnir verða 
því að fá sem ljósastan skilning á þeirri niðurstöðu, sem víðsýnustu 
mennirnir eru komnir að um markmið uppeldisins, meðulin til að ná því 
og hvernig þeim eigi að beita. 56 

Hér fer ekki á milli mála að Guðmundur telur mikilvægt að kennarar kynni sér 

þær hugmyndir sem uppeldisfrömuðir höfðu lagt fram. En eins og fram hefur komið 

var þegar í fyrsta leikskóla landsins, sem var opnaður rúmum tuttugu árum eftir að 

bók Guðmundar var gefin út, unnið samkvæmt hugmyndafræði Fröbels57 og í 

Grænuborg var unnið með börnunum samkvæmt kenningu Mariu Montessori.58 

54 Bragi Guðmundsson 2003. 
55 Guðmundur Finnbogason 1994:190. 
56 Guðmundur Finnbogason 1994:199. 
57 Davíð Ólafsson 2000:16. 
58 Valborg Sigurðardóttir 1998:47. 

Uppeldisskóli Sumargjafar tók til starfa haustið 1946 til að mennta stúlkur til að 

vinna á dagheimilum og í leikskólum.59 Talið er að orðið leikskólakennari hafi fyrst 

verið notað opinberlega þegar Valborg Sigurðardóttir talaði um „leikskólakennara“ í 

útvarpi þegar hún kynnti Uppeldisskólann sama ár,60 það varð þó ekki að starfsheiti 

fyrr en árið 1994 þegar ný lög um leikskóla voru samþykkt á Alþingi.61.

Uppeldisstefna bandaríska heimspekingsins Johns Deweys (1859-1952) var 

aðallega lögð til grundvallar við kennslu í Uppeldisskólanum ásamt þróunarsálfræði 

Arnolds Gesells (1880-1961).62 Námstíminn var tvö ár og skipt til helminga í verklegt 

og bóklegt. Skólinn var gagnrýndur fyrir ströng inntökuskilyrði sem voru tveggja ára 

nám með prófi úr héraðs-, gagnfræða- eða kvennaskóla og að hafa náð 18 ára aldri. 

Stúlkur hér á landi höfðu yfirleitt litla menntun og aðeins höfðu fjórar íslenskar konur 

menntað sig í uppeldisfræðum erlendis fyrir þennan tíma.63 

Allt frá því að menntun leikskólakennara (sem þá hétu fóstrur) hófst hér á landi 

hefur menntunin verið byggð á grunni þróunarsálfræðinnar og á þeirri forsendu að 

efling alhliða þroska barnsins væri grundvöllur leikskólakennarastarfsins.64 Á þessum 

tíma var framfarastefnan sem byggðist á heimspekistefnu Deweys og 

sálfræðirannsóknum sem kallaðar voru The child study movement ríkjandi í 

Bandaríkjunum. Meginviðfangsefni uppeldisins átti að vera barnið sjálft og alhliða 

þroski þess.65 Það má því segja að frá upphafi hafi verið um metnaðarfullt skólastarf 

að ræða enda kemur það skýrt fram í sögu Fóstruskólans að allt frá upphafi hafi 

markmiðin verið sett hátt er vörðuðu námið hér á landi.  

Þegar Uppeldisskóli Sumargjafar var stofnaður 1946 voru fóstruskólarnir orðnir 

þrettán talsins á hinum Norðurlöndunum og fóstrunám orðið viðurkennt tveggja ára 

nám.66 Hér á landi lá skólahald Uppeldisskóla Sumargjafar niðri á árunum 1952-1954 

vegna fjárskorts en þegar skólinn tók aftur til starfa á vegum Sumargjafar haustið 

1954 höfðu verið uppi hugmyndir um að skólinn yrði hluti af Kennaraskóla Íslands 

eða Húsmæðraskóla Íslands. Námsfyrirkomulagi var breytt um leið og skólinn tók til 

starfa að nýju. Bóklegur hluti námsins var lengdur í tvo vetur og verklegi þátturinn fór 

 
59 Jóhanna Einarsdóttir 2004:146. 
60 Valborg Sigurðardóttir 1998:55. 
61 Davíð Ólafsson 2000:57. 
62 Valborg Sigurðardóttir 1998:57. 
63 Jóhanna Einarsdóttir 2004:148-149. 
64 Uppeldisáætlun fyrir dagvistarheimili 1985:20. 
65 Valborg Sigurðardóttir 1998:58. 
66 Valborg Sigurðardóttir 1998:55. 

aðallega fram yfir sumarmánuðina. Nafni skólans var síðan breytt í Fóstruskóli 

Sumargjafar árið 1957.67 

Árin liðu og sífellt jukust umsvif Sumargjafar og Fóstruskólans. Árið 1968 var 

námstíminn lengdur í þrjú ár og farið var að huga að framhaldsmenntun.68 Tímamót í 

sögu leikskólakennaramenntunar í landinu urðu árið 1973 þegar Alþingi samþykkti 

lög um Fósturskóla Íslands, eftir að hafa hafnað tveimur frumvörpun til laga þessa 

efnis. Það fyrsta var lagt fyrir 1963 og endurflutt 1966 og það síðara var flutt á 

Alþingi árið 1970. Með þessum nýju lögum var skólinn orðinn að ríkisskóla og nafni 

hans var breytt í Fósturskóla Íslands, inntökuskilyrði voru hert og krafist var 

stúdentsprófs.69 Á þessum tíma var umdeilt hvort karlar ættu eitthvert erindi í 

leikskólakennaranám. Til þessa hafði karlmönnum ekki staðið til boða að innritast í 

Fóstruskólann. Breyting varð á þessu þegar skólinn tók til starfa haustið 1973 jafnt 

fyrir konur sem karla. Ekki var mikill áhugi hjá körlum að innritast, aðeins örfáir sóttu 

um, en enginn þeirra uppfyllti inntökuskilyrði. Á þessu fyrsta skólaári Fósturskóla 

Íslands voru nemendur 160 talsins í þremur bekkjardeildum.70 

Árið 1976 var lagt fyrir Alþingi frumvarp til laga um samræmdan framhaldsskóla, 

frumvarp þetta var niðurstaða nefndar sem skipuð hafði verið til að samræma 

grunnskóla og framhaldsskóla, eftir að ný lög um grunnskóla voru samþykkt árið 

1974. Í frumvarpinu var m.a. gert ráð fyrir því að Fósturskóli Íslands yrði lagður niður 

og leikskólakennaranám (fóstrunám) yrði fært inn í framhaldsskóla landsins. Þetta 

þýddi að námið hafði verið fært á lægra menntastig.71 En nokkrum árum áður eða 

1971 voru samþykkt lög um flutning kennaranáms (grunnskólakennara) upp á 

háskólastig72 og 1973 var hjúkrunarnám komið á háskólastig.73 

Ekki er annað hægt en velta fyrir sér hvort það hafi ekki verið meiri tilhneiging að 

færa nám á æðra menntastig á þessum tíma en niður á við. Hvort það sama hafi verið 

upp á teningnum með annað nám, eða hvort þetta hafi verið einsdæmi.  

Það var ljóst allt frá fyrstu tíð er Uppeldisskóli Sumargjafar hóf starfsemi sína að 

fyrirhugað var að námið yrði fært á æðra stig, það er að námið yrði með tíð og tíma 

háskólanám. Það má m.a. sjá á ströngum inntökuskilyrðum skólans frá upphafi. Þegar 

 
67 Valborg Sigurðardóttir 1998:87. 
68 Valborg Sigurðardóttir 1998:99-100. 
69 Valborg Sigurðardóttir 1998:109-110. 
70 Valborg Sigurðardóttir 1998:119. 
71 Valborg Sigurðardóttir 1998:162. 
72 Lög um Kennaraháskóla Íslands 1971 nr. 38. 
73 Vefsíða Háskóla Íslands [án árs] Hjúkrunarfræðideild. 

fyrrgreint frumvarp var lagt fram voru inntökuskilyrði Fósturskóla Íslands m.a. 

stúdentspróf eða sambærileg menntun og aldurstakmark var 18 ára líkt og í kennara- 

og hjúkrunarnámi. Viðbrögð Fóstruskólans við frumvarpinu létu ekki á sér standa og 

var tilhögun frumvarpsins harðlega mótmælt. Þrátt fyrir mótmæli var frumvarpið 

þrisvar sinnum lagt fyrir Alþingi frá árinu 1976 til ársins 1979. Það varð þó aldrei að 

lögum og Fósturskóli Íslands hélt stöðu sinni sem sérskóli á milli framhaldsskóla- og 

háskólastigs.74 Það má því segja að hann hafi verið á milli vita í íslensku menntastigi í 

allmörg ár og ekki notið mikillar virðingar í íslensku menntakerfi eins og komið hefur 

verið inn á.  

Árið 1982 var skipuð nefnd á vegum Ingvars Gíslasonar, þáverandi 

menntamálaráðherra, til að semja starfsáætlun er lýsti markmiðum og leiðum í 

uppeldisstarfi á dagheimilum. Í framhaldi af þriggja ára störfum nefndarinnar gaf 

menntamálaráðuneytið út Uppeldisáætlun fyrir dagvistarheimili, markmið og leiðir 

árið 198575 og var hún endurútgefin árið 1993 með nauðsynlegum breytingum í ljósi 

þess að samþykkt voru lög um leikskóla árið 199176 og hét hún nú Uppeldisáætlun 

fyrir leikskóla. Með útgáfu Uppeldisáætlunar fyrir leikskóla voru mörkuð tímamót í 

sögu leikskólans þar sem hún lýsir formlegri og faglegri skilgreiningu á hlutverki 

leikskóla.77 

Á þeim tíma sem Uppeldisáætlun fyrir leikskóla var gefin út var sívaxandi þörf 

fyrir leikskólakennara á öllu landinu, eftir því sem dagvistarheimilum fjölgaði lækkaði 

hlutfall þeirra gífurlega um áratuga skeið. Uppi voru hugmyndir um að Háskólinn á 

Akureyri tæki upp leikskólakennaranám við kennaradeild skólans. Það leyfi veitti 

Björn Bjarnason, þáverandi menntamálaráðherra, vorið 1996, einkum til að mæta 

þörfinni fyrir vel menntaða leikskólakennara enda var þá orðið nokkuð ljóst að 

Fósturskóli Íslands sameinaðist Kennaraháskóla Íslands og færi á háskólastig.78 Sú 

varð raunin og færðist leikskólakennaranám við Fósturskóla Íslands yfir í 

Kennaraháskóla Íslands tveimur árum seinna eða árið 1998.79 

Uppeldisskóli Sumargjafar var fyrsti áfanginn í langvinnri ötulli baráttu 

Barnavinafélagsins Sumargjafar í menntun leikskólakennara, sem í dag er þriggja ára 

háskólanám og lýkur með B.Ed.-gráðu í leikskólafræði. 
 
74 Valborg Sigurðardóttir 1998:162-164. 
75 Uppeldisáætlun fyrir dagvistarheimil. 1985:5. 
76 Uppeldisáætlun fyrir leikskóla 1993:7. 
77 Jón Torfi Jónasson 2006:9. 
78 Valborg Sigurðardóttir 1998:166. 
79 Vefsíða KHÍ [án árs] Saga Kennaraháskóla Íslands. 

Þegar háskólanámi lýkur tekur starfið í leikskólanum við, hér á eftir er 

leikskólakennarastarfið skoðað eins og það er í dag. 

 

2.2.1 Að vera leikskólakennari 

Hvað felst í því að vera leikskólakennari? Samkvæmt starfslýsingu hjá Félagi 

leikskólakennara er meginhlutverk leikskólakennara uppeldi og menntun barnanna. 

Leikskólakennara ber „að vinna samkvæmt lögum og reglugerð um leikskóla“. 

Leikskólakennari starfar samkvæmt Aðalnámskrá leikskóla frá 1999 og stefnu 

viðkomandi sveitarfélags. Leikskólakennari á að taka þátt í skipulagningu faglegs 

starfs deildarinnar, í gerð skólanámskrár, þróunarverkefnum og í mati á 

leikskólastarfinu. Auk þess vinnur hann í nánu samstarfi við foreldra eða forráðamenn 

barnanna, situr foreldrafundi og er í samstarfi við ýmsar stofnanir er tengjast 

leikskólanum og sérfræðinga þegar þeirra er þörf .80 

Í 12. gr. laga um leikskóla nr. 78/1994 um starfsfólk leikskóla kemur fram að 

leikskólastjóri og annað starfsfólk er annast uppeldi og menntun barnanna skuli hafa 

menntun leikskólakennara. En 2001 var dregið úr því með því að bæta setningu inn í 

lögin sem heimilar að ráða starfsfólk án leikskólakennaramenntunar ef ekki fáist 

leikskólakennari í starfið.81 Og enn á ný eru raddir uppi um að draga úr fjölda 

leikskólakennara. Í fundargerð Kennarasambands Íslands frá janúar 2006 kemur fram 

að ef til löggildingar á starfsheiti leikskólakennara á að koma sé nauðsynlegt að breyta 

12. gr. laga um leikskóla nr. 78/1994. Nauðsynlegt verði að skilgreina stöður 

leikskólakennara og leiðbeinenda í leikskólunum. Í framhaldi samþykkir stjórn KÍ að 

leggja áherslu á að minnst ⅔ hlutar starfsmanna leikskóla verði með 

leikskólakennaramenntun, fyrir utan leikskólastjórnendur og þá sem annast 

sérkennslu.82 

KÍ og menntamálaráðuneytið hafa nú ákveðið að í sameiningu verði menntakerfið 

tekið til heildarendurskoðunar. Í þessu sambandi hafa verið teknir saman tíu þættir 

sem kallast „skólastarf og skólaumbætur, 10 skref til sóknar“, með þessum skrefum er 

stefnt að betra og sveigjanlegra menntakerfi. Í þessum skrefum kemur m.a. fram að 

 
80 Vefsíða KÍ [án árs] Starfslýsingar. 
81 Lög um breytingu á lögum um leikskóla, nr. 78/1994. 2001.  
82 KÍ 2006 Fundargerð stjórnar. 

stefnt verði að endurskoðun laga um leikskóla, grunnskóla og framhaldsskóla vorið 

2006 og jafnframt er stefnt að því að starfsheitið „leikskólakennari“ verði löggilt.83 

Breyting á fjölda leikskólakennara getur haft í för með sér enn meiri breytingar á 

hlutverki hans, en reglugerð um starfsemi leikskóla nr. 225/1995 var breytt 2002. Þar 

segir að auk þess sem leikskólakennari beri ábyrgð á stjórnun, skipulagningu, 

framkvæmd og mati á uppeldi og menntun barna í leikskóla sé bætt við að hann annist 

daglega verkstjórn og beri að þjálfa og leiðbeina starfsfólki sem er án 

leikskólakennaramenntunar.84 

Í Aðalnámskrá leikskóla er tekið fram hvað leikskólakennarinn á ekki að gera: „Þó 

að börn þurfi að leika sér á eigin forsendum á leikskólakennari ekki að vera 

aðgerðarlaus. Langur vegur er á milli aðgerðarleysis og stjórnunar.“85 Hægt er að 

velta því fyrir sér hvort það tíðkist í öðrum starfsgreinum, þegar hlutverk starfsmanns 

er skilgreint, að byrja á því að tala um það sem hann á ekki að gera. Enda kemur það 

glöggt fram í framhaldi textans um hlutverk leikskólakennarans að tími til 

aðgerðarleysis gefst leikskólakennara tæplega. Þá segir um hlutverk leikskólakennara 

að hann eigi að fylgjast vel með leiknum og vera ætíð reiðubúinn að örva eða taka þátt 

í leiknum á forsendum barnanna. Leikskólakennarinn á að vekja áhuga hjá börnunum, 

svara spurningum eða spyrja spurninga og fræða börnin.86 Til þess að kennari átti sig 

á hvað leikur barna getur endurspeglað þarf kennarinn að fylgjast vel með börnunum í 

leik auk þess sem hann þarf að vera næmur á andlegar og líkamlegar þarfir þeirra. 

Einnig kemur fram um hlutverk leikskólakennara að þeir geri uppeldislegar athuganir 

og skráningar á atferli barnanna, bæði á einstaklingnum og þegar börnin eru saman í 

hóp.87 

„Leikurinn er hornsteinn leikskólastarfsins,“ segir í Aðalnámskrá leikskóla. Auk 

þess segir að „í leik lærir barn margt sem enginn getur kennt því“, í honum felst bæði 

skemmtun og alvara auk þess sem reynsla barna endurspeglast í leik þeirra88.

Jón Torfi Jónasson talar um hlutverk leiksins í nýútkominni bók sinni um þróun 

leikskóla á Íslandi. Hann veltir fyrir sér þeirri spurningu hvort leikurinn muni halda 

áfram að vera kjarni leikskólastarfsins sem hann hefur verið allt frá miðri 19. öld og 

 
83 KÍ 2006 Skólastarf og skólaumbætur. 
84 Reglugerð um breytingu á reglugerð nr. 225/1995 um starfsemi leikskóla. 2002 nr. 642 
85 Aðalnámskrá leikskóla 1999:13. 
86 Aðalnámskrá leikskóla 1999:13. 
87 Aðalnámskrá leikskóla 1999:14. 
88 Aðalnámskrá leikskóla 1999:11. 

var allsráðandi í uppeldishugmyndum Fröbels bæði í Evrópu og Bandaríkjunum þar til 

um miðja 20. öldina. Og þá í hvaða formi leikurinn verði kjarni leikskólastarfsins.89 

Samkvæmt lögum er umönnun og nám barna á forskólastiginu kallað „leikskólastig“ 

þar sem leikurinn er talinn vera hið eðlilega tjáningarform barnsins. Jón telur það 

athyglisvert að á sama tíma og leikurinn er lögfestur í leikskóla er kennaratitillinn það 

líka, með leikskólakennaraheitinu.90 Í Aðalnámskrá leikskóla kemur fram að leikurinn 

„sé mikilvægasta náms- og þroskaleið“ barnsins og að til þess að hann geti þróast 

þurfi barnið „upplifun, hugmyndaflug og efnivið“.91 Þarna telur Jón að kennarinn 

komi mikið við sögu í leik barnsins og talar um „þessa vandrötuðu leið á milli of- og 

vanstjórnunar í leikskólanum“. „Alltaf vaknar sú spurning hvaða skilyrði þurfi að 

uppfylla til þess að leikur sé frjáls og sjálfsprottinn og hvenær sá leikur sem búinn er í 

hendur nemendum sé ekki lengur sjálfsprottinn og barnið stjórni honum ekki lengur 

sjálft.“ 92 

Í bók sinni bendir Jón einnig á fremur sérstæðan vanda er leikskólakennarar þurfa 

að glíma við. Hann felst í því að um leið og leikskólakennarinn beitir fagmennsku 

sinni og skyldum í starfi þarf hann jafnframt að lúta kröfu sem fram kemur í 

Aðalnámskrá leikskóla um að barn fái að leika sér frjálst því að þannig „lærir barn 

margt sem enginn getur kennt því“93 eins og áður segir. Þetta er í anda Rousseaus sem 

sagði að kennarinn þyrfti að glíma við verkefni sem fælist í því að stjórna án þess að 

gefa fyrirmæli og gera allt án þess að gera neitt.94 

Undirstöðuþættir í leikskólastarfi eru skv. Aðalnámskrá leikskóla leikur ,,sem er 

ein mikilvægasta náms- og þroskaleið barnsins“;95 dagleg umönnun, þar sem barninu 

er búið hollt uppeldisumhverfi og örugg leikskilyrði96; og lífsleikni sem „byggist á 

alhliða þroska barnsins, færni þess til samskipta, rökrænnar tjáningar og til að bera 

virðingu fyrir umhverfi sínu“.97 „Námssvið leikskólans, hreyfing, málrækt, 

myndsköpun, tónlist, náttúra og umhverfi og menning og samfélag eru áhersluþættir 

leikskólastarfsins.“98 

89 Jón Torfi Jónasson 2006:53. 
90 Jón Torfi Jónasson 2006:54. 
91 Aðalnámskrá leikskóla 1999:11. 
92 Jón Torfi Jónasson 2006:56. 
93 Jón Torfi Jónasson 2006:81. 
94 Rousseau 1991:219. 
95 Aðalnámskrá leikskóla 1999:11. 
96 Aðalnámskrá leikskóla 1999:7. 
97 Aðalnámskrá leikskóla 1999:16. 
98 Aðalnámskrá leikskóla 1999:19. 

Leikskólaumræðan hefur frá upphafi aðallega snúist um þrjá þætti, það er í fyrsta 

lagi um barnavernd sem var allsráðandi í upphafi leikskólastarfs hér á landi þegar 

börn voru á dagheimilum af því að foreldrar áttu ekki annarra kosta völ eða gátu ekki 

séð börnunum fyrir viðeigandi uppeldi, í öðru lagi var það félagslegi þátturinn sem 

tók við af barnaverndarumræðunni sem kom í kjölfarið á aukinni eftirspurn frá 

samfélaginu og í þriðja lagi uppeldisþátturinn sem er nú tekinn við þ.e. inntak eða 

faglegur þáttur leikskólastarfsins. Sá þáttur hefur reyndar allaf verið í umræðunni hjá 

fagfólki en ekki mikið náð út fyrir faghópinn til almennings.99 

Jón telur að með fagmenntuninni á háskólastigi, þar sem fræðilegu námi og 

rannsóknum eru sífellt gerð betri skil, sem kemur m.a. fram þar sem leikskólakennarar 

leggja í auknum mæli metnaðarfull verkefni fyrir börnin og með tilkomu leikskólans 

sem fyrsta skólastigsins,  sé leikskólinn á stöðugri en rólegri leið inn í skólakerfið. 

Það mun sennilega í framtíðinni leiða til meira bóknáms í leikskólum og hærri 

virðingarstöðu leikskólans100.

Aðalnámskrá leikskóla myndar ákveðinn ramma um leikskólastarfið eins og fyrr 

segir  en innan þessa ramma er mikið svigrúm sem gefur leikskólum landsins m.a. 

tækifæri til að starfa eftir þeim uppeldisstefnum eða hugmyndafræði sem þeir kjósa. Í 

framhaldi verða þær stefnur, sem leikskólarnir sem leggja grunninn að þessu verkefni 

notast við, skoðaðar með áherslu á kennarann og starfið samkvæmt stefnunni. 

 

99 Jón Torfi Jónasson 2006:81. 
100 Jón Torfi Jónasson 2006:83-84. 

3. Uppeldisstefnur 
 
Í framhaldi verða þær stefnur, sú hugmyndafræði eða sú sérstaða sem einkennir þá 

leikskóla sem þetta verkefni byggist á skoðaðar. Lögð er áhersla á að skoða kennarann 

og starfið fremur en hugmyndafrömuðina sjálfa. 

 

Í byrjun 20. aldarinnar ruddu áhrifamiklar uppeldisstefnur sér til rúms í 

leikskólum vestrænna samfélaga, sem áður hafði einkennst af uppeldisáhrifum 

Fröbels. Meðal þeirra má nefna Montessori-kenninguna á Ítalíu, Waldorf-skólann í 

Þýskalandi og framfarastefnuna í Bandaríkjunum. Fylgismenn framfarastefnunnar í 

Bandaríkjunum höfnuðu alfarið hinu formfasta hugmyndakerfi Fröbels og byggðu rök 

sín m.a. á heimspekistefnu Deweys. Uppeldi og menntun átti að byggjast á athugunum 

og rannsóknum á þörfum barnsins og áhuga og frelsa átti barnið frá ofstjórn kennara 

með því að veita því svigrúm fyrir frumkvæði og frjálsar athafnir. Síðasta Fröbel-

skólanum í Bandaríkjunum var lokað árið 1918.101 

Í gegnum árin hafa margir leikskólar á Íslandi tekið upp og starfað eftir ýmsum 

stefnum og straumum í uppeldisfræði. Næsta víst er að í dag er ekki opnaður nýr 

leikskóli á Íslandi sem ekki velur sér ákveðna hugmyndafræði til að starfa eftir að 

einhverju eða öllu leyti. Með tilkomu nýrrar Aðalnámskrár leikskóla árið 1999 var 

leikskólum skylt að móta námskrá leikskólanna og gera þannig grein fyrir uppeldis- 

og námsáætlunum sínum.102 Í framhaldinu tóku margir af eldri leikskólum starf sitt til 

gagngerrrar endurskoðunar og innleiddu jafnvel nýja hugmyndafræði. Misjafnt er þó 

hvort leikskólar starfa markvisst eftir þeim stefnum sem tiltekið er að skólinn starfi 

eftir. Því miður er það stundum svo að starfsfólkið sem ekki hefur starfað til lengri 

tíma í leikskólanum og foreldrar barna vita ekki af því að leikskóli barnsins starfar 

eftir ákveðinni hugmyndafræði. 

Enga uppeldisstefnu, hugmyndafræði né önnur vinnubrögð er hægt að nota og 

starfa eftir án þess að innihaldið sé nýtt, það er að unnið sé samkvæmt því sem sú 

hugmyndafræði felur í sér. Til þess að móta leikskólastarfið verða leikskólakennarar 

að nota sína leið, barnahópinn, starfsmannahópinn og umhverfi leikskólans að utan 

sem innan. Þeir þurfa sífellt að spyrja sig spurninga á borð við „hvað getum við lært af 

 
101 Valborg Sigurðardóttir 1998:58. 
102 Aðalnámskrá leikskóla 1999:34. 

börnunum, umhverfinu, vísindunum og lífinu í heild?“103 Í framhaldi er við hæfi að 

skoða nánar hvað þær stefnur sem eru grunnurinn að þessu verkefni segja um vinnuna 

og kennarann. 

 

3.1 Montessori 

María Montessori (1870-1952) mótaði sína uppeldisaðferð þegar hún starfaði með 

þroskaheftum börnum og komst að því að börn ganga í gegnum tiltekið skeið, þar sem 

hæfileikar þeirra til að læra verða einstakir.104 

Ein af meginreglum Montessori-hugmyndafræðarinnar er að skilja að hæfileiki og 

geta barna til menntunar er nokkuð frábrugðin getu hinna fullorðnu. Til að skilja þetta 

er hægt að skoða muninn á börnum og fullorðnum þegar kemur að því að læra nýtt 

tungumál. Fyrir þá fullorðnu er það reynsla sem krefst langtíma einbeitingu, vel 

þroskaðs minnis og er yfir höfuð flókið og erfitt verkefni fyrir fullorðinn einstakling. 

Hvernig er það þá mögulegt að mjög ung börn nái að læra sitt fyrsta tungumál þegar 

þau hafa aðeins mjög litla einbeitingu sem varla dugir fyrir þau til að þekkja fólk og 

hluti? Það er ljóst að ung börn hafa einstaka hæfileika til að læra, sem á einhvern 

óskiljanlegan hátt virðast týnast eða gleymast á leið barnsins til fullorðinsára eins og 

þetta dæmi gefur til kynna. Reynsla Montessori sýndi að þessi einstaki hæfileiki 

barnanna entist fyrstu sex ár ævi þeirra og taldi hún aldurinn frá þriggja til sex ára 

vera mikilvægastan.105 

Montessori-umhverfið á að vera staður sem uppfyllir skilyrði til að þroska börnin 

á þessu mikilvæga þroskaskeiði. Þetta umhverfi kallaði Montessori „tilbúið umhverfi“ 

þar sem það mætti að fullu þroskaþörfum barnanna.106 

Í hinu rétta Montessori-umhverfi er annars vegar björt stofa með húsgögnum og 

Montessori-námsgögnum, sem myndar helming hins rétta umhverfis, og hins vegar 

kennarinn, sem er hinn helmingurinn. Hann getur þjónað umhverfinu á þrjá vegu. Í 

fyrsta lagi sem aðalumsjónarmaður vinnuumhverfisins, húsgagnanna og 

námsgagnanna. Í öðru lagi getur hann verið eins konar námsráðgjafi barnsins þegar 

kemur að vali á Montessori-námsgögnunum og í þriðja lagi rannsakandinn sem fylgist 

með vinnu barnsins og þroska þess. Sá fullorðni getur verið allt þrennt í senn en hann 
 
103 Guðrún Alda Harðardóttir 2001:8. 
104 Myhre, Reidar 1999:25. 
105 Gettman, David 1987:3-4. 
106 Gettman, David 1987:13. 

getur aldrei orðið hefðbundinn kennari barnsins, í Montessori-umhverfinu lærir barnið 

ekki sem óvirkur móttakandi, heldur af virkni og uppgötvunum. Maria Montessori 

kallaði þá einstaklinga sem sinntu öllum þremur störfunum „umhverfisstjórnanda“.107 

Kennarinn og starfið 

Á hefðbundinni Montessori-deild vinnur einn Montessori-menntaður leikskólakennari 

og tvær starfsstúlkur.108 Umhverfi barnsins skiptir mestu máli. Allt umhverfi barnanna 

er hannað til að hver einstaklingur nái að þroskast sem best á öllum sviðum, á sínum 

hraða og á sínum forsendum. Hlutverk leikskólakennarans er að sýna börnunum 

hvernig á að nota námsgögnin og fylgjast með að þau noti þau rétt. Þetta á 

leikskólakennarinn helst að gera án þess að blanda sér í vinnu barnanna. Eðlilegt er að 

börn velji sér sama viðfangsefnið svo dögum skiptir, þá er því gefið næði til þess að 

fullkomna sig í viðfangsefninu. Börnunum er kennt að bera virðingu fyrir öllu 

umhverfi sínu að utan sem að innan, þ.e.a.s. öðrum börnum, vinnu þeirra, 

leikskólakennaranum, húsgögnunum og námsgögnunum, og mikil áhersla er lögð á að 

börnin trufli ekki hvert annað. Leikskólakennarinn sér til þess að börnin fái næði en 

um leið fylgist hann nákvæmlega með hverju barni. Þannig getur leikskólakennarinn 

metið þroskastig barnsins og valið hvaða námsgögn henta því hverju sinni. Öll 

Montessori-námsgögn eru byggð þannig upp að leikskólakennarinn fer í byrjun vel og 

vandlega með barninu í gegnum leikinn áður en barnið reynir við það sjálft. Í 

Montessori-námsgögnunum er eitt hugtak einangrað og kynnt fyrir barninu í hverri 

æfingu, þannig að nauðsynlegt er að vinna öll námsgögn í réttri erfiðleikaröð.109 

3.2 Waldorf 

Í bókinni Uppeldi og skólastarf, úr fórum fræðimanna er vitnað í höfundinn Rudolf 

Steiner (1861-1925). Segir þar að hann hafi talið að sannur kennari væri ekki sá sem 

lagt hefði stund á uppeldisfræði, sem fjallar um það hvernig eigi að fara að börnum, 

heldur væri sannur kennari sá sem hefði mannþekkingu og fyndi hjá sér löngun til að 

annast uppeldisstörf.110 

107 Gettman, David 1987:17. 
108 Ágústa Stefánsdóttir 1991:19. 
109 Ágústa Stefánsdóttir 1991:19. 
110 Steiner, Rudolf 1969:9. 

Í upphafi markaði fyrsti Waldorf-skólinn tímamót þar sem hann menntaði öll 

börn, stúlkur og drengi, jafnt fátæk sem rík, allir voru jafnir. Listir, handmennt og 

tónlist þóttu jafn mikilvægir þættir og lestur, ritun og reikningur. Kennarinn var 

mikilvægur uppalandi og fylgdi hann sömu börnunum alla skólagöngu þeirra.111 

Aðaláhersla í uppeldisfræði Steiners er „lýsingin og túlkunin á þroskaáföngunum 

þremur hjá manninum“. Hver áfangi varir í sjö ár og hver áfangi hefur sín sérkenni. 

Út frá þessum sérkennum er hægt að ákveða innihald og aðferðir í uppeldi og kennslu. 

Fyrsti þroskaáfangi hefst við fæðingu og varir þar til barnið missir barnatennur. Á 

þessum tíma er litið á barnið sem skynjunarveru og sú regla sem stýrir lífhætti 

barnsins er eftirherma.112 

Frá upphafi hefur verið lögð sérstök áhersla á „alúð við að skapa umhverfi sem 

örvar listfengi og starfsvit“ barnanna. Flestir eiga að læra á hljóðfæri og leitast er við 

að samræma hrynjandi í hreyfingu líkamans, ljóðs og tónlistar.113 

Kennarinn og starfið 

Í grein Lilju Oddsdóttur, leikskólakennara í Waldorfskólanum Höfn, sem birtist í 

Glæðum, kemur fram að starf Waldorfskólans byggist upp á fjórum grunnþáttum.  

Í fyrsta lagi er ákveðin hrynjandi sem endurspeglast í miklum endurtekningum á 

öllu í starfinu, hvort sem það er dagurinn, vikan, mánuðurinn, árið eða matseðill 

skólans. Allir þættir starfsins eiga sinn fasta stað. Sem dæmi um þetta þá hefjast allir 

dagar eins, með því að börnin og kennari setjast í hring við kertaljós og bjóða góðan 

dag.  

Annar grunnþáttur starfsins er að fullorðnir eru fyrirmyndir barnanna. Mikilvægt 

er að leikskólakennarinn geri sér grein fyrir því að allt sem hann segir og gerir mun 

hafa áhrif á barnið. Á meðan börnin eru í frjálsum leik tekur leikskólakennarinn til við 

að sinna margvíslegum störfum heimilisins eins og handavinnu og viðhaldi.  

Þriðji grunnþáttur Waldorf-leikskólastarfsins byggist á barninu sem skynveru. 

Barnið skynjar allt umhverfið í kringum sig og leggur hugmyndafræðin upp úr að hafa 

allt umhverfi barnsins hlýlegt og rólegt. Sem dæmi er ekki hlustað á tónlist úr 

hljómflutningstækjum, frekar er sönglað á lágum nótum eða spilað á hörpu. Í 

 
111 Lilja Oddsdóttir 1999:57. 
112 Myhre, Reidar 1999:27. 
113 Myhre, Reidar 1999:28. 

sögustundum er ekki lesið fyrir börnin heldur eru þeim sagðar sögur, oftast eru gömlu 

ævintýrin sögð og þau jafnvel sett upp í litlu brúðuleikhúsi.  

Fjórði og síðasti grunnþáttur starfsins er leikurinn sem vinna, tjáning og nám. Öll 

leikföng eru einföld og lögð er áhersla á að þau séu úr náttúrlegum efnivið eða að þau 

komi beint úr náttúrunni. Leikskólakennarinn ætti að forðast það sem krefst aðeins 

vitsmunalegrar vinnu, forðast allt það sem er þurrt og leiðinlegt og þróa með sér það 

sem gæðir ímyndunaraflið lífi og kallar fram það góða og fallega í veröldinni.114 

3.3 Reggio 

Í starfsháttum Reggio Emilia er lögð áhersla á takmarkalausa virðingu og traust á 

ómældri getu barnanna til að afla sér reynslu og þekkingar á eigin forsendum en ekki 

á forsendum eða væntingum hinna fullorðnu.115 

Sálfræðingurinn og hugmyndasmiðurinn Loris Malaguzzi (1920-1994) tilgreinir 

að börnin hafi hundrað mál en að frá þeim séu tekin níutíu og níu. Í raun er þetta 

upphafið að ljóði sem hann orti og lýsir vel skoðunum hans á vestrænu skólakerfi. Í 

leikskólunum í Reggio Emilia er börnum er kennt að skilgreina hlutina og sjá þá frá 

öllum hliðum skynjunarinnar, þau læra að ígrunda og taka afstöðu. Með þessu móti 

þróast hjá börnunum gagnrýnin hugsun. Þekking sem byggist á eigin reynslu barnanna 

eykur mótstöðuafl þeirra gegn stöðluðum ímyndum og hugmyndum. Með alhliða 

þjálfun skynjunar og tilfinninga eykst sjálfsvitund og trú þeirra á eigin getu.116 

Það er hlutverk kennarans að börnunum sé búin greið leið til þekkingar, leið sem 

er jafnframt spennandi ævintýri sem barnið tekur sjálft þátt í. Börnin þurfa að fá 

verkefni til þess að vinna úr, þannig festa þau í minni sér reynslu sína. 117 

Kennarinn og starfið 

Í viðtali við Malaguzzi sem birtist í bókinni 100 mál barnanna er hann spurður um 

kennarana. Hann segir að túlkunin sé mikilvægust. Kennarar verði að læra að túlka 

framfarir frekar en að bíða og sjá hver útkoman sé. Ferlið skipti meira máli en 

útkoman. Kennarar verði einnig að skilja að börnin eru litlir framleiðendur en ekki 

neytendur og ætti ekki að kenna börnunum neitt sem þau geta ekki lært sjálf. Kennarar 

 
114 Lilja Oddsdóttir 1999:57-60. 
115 Leikskólinn Marbakki 1994-95:5. 
116 Leikskólinn Marbakki 1994-95:4. 
117 Leikskólinn Marbakki 1994-95:7-8. 

verði að hafa í huga að þeir eru fyrirmyndir barnanna í einu og öllu. Kennarar verði að 

gera sér grein fyrir mikilvægi þess að hlusta á börnin. Fagleg þróun kennara kemur að 

hluta til frá áhuga einstaklings, en að mestu leyti með samtölum við starfsfélaga, 

foreldra og sérfræðinga. Að lokum verði þeir að vita að það er mögulegt að tengja 

saman ögrandi langtímaathuganir og minni rannsóknarvinnu er viðkemur þroska eða 

reynsluheimi barnanna. Kennsla án rannsókna eða nýsköpunar er kennsla án áhuga. 

Þetta eru miklar kröfur en samt getum við ekki einu sinni byrjað kennsluna ef 

kennarinn hefur ekki grunnþekkingu á margbreytileika námsins, þannig að hægt sé að 

umbreyta því í 100 mál barnanna.118 

Í öllu starfi með börnunum eru notaðar opnar spurningar eins og hvað, hvernig og 

hvers vegna. Kennarar þjálfast í að svara börnunum með opnum spurningum, með því 

fá börnin hvatningu til að hugsa sig um og leita svara. Kennari skráir m.a. samtöl 

barnanna, vinnu, leik, útiveru og vangaveltur þeirra. Með þessum skráningum gefst 

okkur tækifæri til að skilja hvað börnin eru að hugsa og uppgötva. Þannig öðlumst við 

meiri þekkingu á hugarheimi barnsins. Hlutverk kennarans er að hafa áhrif á barnið, 

starfa með því og jafnframt gera grein fyrir starfi sínu. Kennarinn hlustar, athugar, 

skráir og skilgreinir.119 

3.4 Heilsuleikskóli 

Unnur Stefánsdóttur (1951) er leikskólastjóri og frumkvöðull að starfi heilsuleikskóla 

á Íslandi. 

Í grein eftir Unni sem birtist í tímaritinu Athöfn segir hún frá stefnu 

Heilsuleikskólans Urðarhóls sem var opnaður árið 1995.120 

Þegar Unnur tók að sér starf leikskólastjóra við leikskólann Skólatröð, sem í dag 

er hluti af heilsuleikskólanum Urðarhóli, var tækifærið komið til þess að móta 

stefnuna í heilsuleikskóla með því að „flétta hana inn í hreyfingu og listsköpun og þar 

með hafa heilbrigðan lífsstíl sem rauðan þráð í uppeldisstarfinu“. 121 Leikskólinn hefur 

m.a. gert „Heilsubók barnsins“ sem skráðar eru í tvisvar á ári almennar upplýsingar 

um barnið í leikskólanum, m.a. upplýsingar um „hæð, þyngd, heilsufar, næringu, 

 
118 Malaguzzi Loris 1998:73. 
119 Leikskólinn Marbakki 1994-95:7-8. 
120 Skólanámskrá Heilsuleikskólans Urðarhóls 2001:5. 
121 Unnur Stefánsdóttir 1998:26. 

svefn, félagslega færni, hreyfingu og listsköpun“. Auk heilsubókarinnar hefur 

leikskólinn gert nónhressingarbækling sem sendur var í alla leikskóla landsins.122 

Unnur og kennarar sem ráðnir höfðu verið til skólans settu sér sameiginlegt 

markmið: „Áhersla skal lögð á að byggja upp hrausta einstaklinga“ í leikskólanum og 

voru því markmið leikskólans „að auka gleði og vellíðan barnanna, með áherslu á 

næringu, hreyfingu og listsköpun í leik“. Mikið er lagt upp úr hollri og fjölbreyttri 

fæðu úr öllum fæðuflokkum, þar sem sykur, salt og fita eru aðeins lítið notuð. 

Leikskólinn naut leiðsagnar næringarráðgjafa í hverri viku sem fylgdist með og kom 

með tillögur að matseðli leikskólans.123 Mikil áhersla er á að auka hreyfifærni 

barnanna til að styrkja sjálfsmynd þeirra. Reglubundnar hreyfistundir eru tvisvar í 

viku. Hvert barn fer að lágmarki eina klukkustund daglega í útiveru auk frjálsra leikja, 

gönguferða og heimsókna á íþróttasvæði þar sem börnin reyna sig m.a. í hlaupum og 

boltaleikjum.124 

Í listsköpun fá börnin tækifæri til að handfjatla og kynnast mismunandi efniviði 

sem kemur m.a. úr náttúrunni og endurnýtanlegum efniviði frá heimilum barna og 

kennara. Auk þessa fá börnin að kynnast þeim efniviði sem útisvæði bjóða upp á eins 

og moldarkari þar sem börnin fá að njóta sín við að drullumalla.125 

Kennarinn og starfið 

Í skólanámskrá heilsuleikskólans er komið inn á hlutverk kennarans í ýmsum þáttum. 

Í leikskólanum er hinn fullorðni fyrirmynd bæði í orði og verki. Til að börnin finni 

til öryggis ætti kennarinn að leggja áherslu á samskipti sem bæði fela í sér 

viðurkenningu og virðingu fyrir börnunum. Börnin þurfa að þekkja þær reglur sem 

gilda og vita til hvers er ætlast af þeim, en sneitt er hjá valdboði og skipunum. Börnin 

þurfa „að tengja á milli hegðunar og atferlis“, því er þess gætt að hafa afleiðingar í 

tengslum við hegðun. „Ef staðið er frammi fyrir vandamáli varðandi hegðun, þá er 

börnunum treyst til að hjálpa til við að finna lausn á vandanum.“ Í leikskólanum eru 

fáar en skýrar reglur sem þarf að kynna og útskýra fyrir börnunum. „Þær reglur sem 

eru ófrávíkjanlegar lúta að því að tryggja öryggi barna og vellíðan.“ Í 

skólanámskránni koma fram þeir þættir sem felast í leiðbeinandi samskiptum. Það eru 

m.a. skýr, einföld og jákvæð skilaboð, farið er eftir settum reglum, börnin eru stoppuð 

 
122 Unnur Stefánsdóttir 1998:27-28. 
123 Unnur Stefánsdóttir 1998:26. 
124 Unnur Stefánsdóttir 1998:27. 
125 Unnur Stefánsdóttir 1998:27. 

af ef þau eru farin að trufla eða eyðileggja, hlustað er á börnin, börnin eru hvött áfram 

og þeim hrósað. Að lokum kemur fram að kennari ætti að nota bros og hlátur í stað 

skamma og nöldurs.126 

3.5 Hjallastefnan 

Margrét Pála Ólafsdóttir (1957) er hugmyndasmiður Hjallastefnunnar, sem hún hefur 

mótað í leikskólanum Hjalla í Hafnarfirði. Í bók sinni Æfingin skapar meistarann 

segir hún: „Allir uppalendur búa við þá þversögn að undirbúa börn fyrir framtíð sem 

enn er óþekkt, og það er þeim ætlað að gera með uppeldi fortíðarinnar á herðum. 

Þversögn – því hver tími glímir við ólík mál og þarfnast ólíkra lausna.“127 

Í dag hvíla vandamál eins og „mismunur kynjanna, spenna og streita umhverfisins 

svo og hegðunarvandamál“ á herðum uppalenda. Margrét Pála talar um þessi 

vandamál sem „hjalla“ sem þurfi að yfirstíga til að ná settu marki. Hjallastefnan 

leggur til ákveðnar en um leið einfaldar „uppgönguleiðir“ fyrir hvern þessara „hjalla“ 

í átt að kjarnanum.  

 Í stað ýmissa starfshátta er steypa alla í sama mót viðurkennir Hjallastefnan 

einkenni hvers einstaklings. „Í stað mötunar og aðkeyptra verkefna fyrir börn leggur 

Hjallastefnan áherslu á einfalt og nákvæmt umhverfi þar sem ímyndun, sköpun og 

skynjun barnanna er eina leikefnið.“ Í stað spennu og streitu sem hraði umhverfisins 

veldur börnum með kröfum um afköst býður Hjallastefnan upp á „rósemi og líf í 

núinu“. Einnig tekur Hjallastefnan á hegðunarvandamálum með ögun og kennslu í 

framkomu sem hún telur að sé forenda þess frelsis sem góð framkoma veitir.128 

Í bók eftir norska karlarannsakandann Ole Bredesen, sem heitir á frummálinu 

Nye Gutter og Jenter, en ny pedagogikk?, segir: „Við Norðurlandabúar lítum á 

samfélög okkar sem fyrirmyndir þegar kemur að jafnrétti. Konur hafa haldið inn á 

vinnumarkaðinn, í menntun og stjórnmál og karlar hafa farið „í hina áttina“, nær 

fjölskyldunni og nánari tengslum við börnin sín. Þessi þróun hefur haft í för með sér 

aukna möguleika í lífinu og aukin lífsgæði fyrir bæði kynin.“ Höfundur telur þó að 

það sé ekki jafn ljóst að við séum verðugar fyrirmyndir þegar kemur að börnunum 

 
126 Skólanámskrá Heilsuleikskólans Urðarhóls 2001:6-7. 
127 Margrét Pála Ólafsdóttir 1992:12. 
128 Margrét Pála Ólafsdóttir 1992:12. 

okkar.129 Ef maður er þeirrar skoðunar að starfsfólk leik- og grunnskóla eigi einnig að 

takast á við verkefni kynjamótunar verða foreldraímyndirnar að vera skýrar og í takt 

við nútímann. Í dag er föðurímyndin umhyggjusamur faðir sem tekur þátt í lífi barna. 

Það þýðir í raun að í auknum mæli er litið á karla sem umhyggjusama aðila og jafn 

mikilvægar persónur í lífi barna og konur. Höfundur telur mikilvægustu ástæðuna 

fyrir því að verið sé að óska eftir körlum innan uppeldisstofnunarinnar vera að gefa 

börnunum sem fjölbreyttasta mynd af fullorðnum konum og körlum. Í daglegu lífi 

mæta börnin gjarnan myndum frá auglýsingum, fatnaði, leikjum og svo framvegis 

sem sýna ofurkarlmennsku og ofurkvenleika.130 

Kennarinn og starfið 

Dagskrá Hjallastefnunnar byggist upp á einfaldleika þannig að börnin læra fljótt á 

hana og geta síðan treyst því að sá rammi sem dagskráin felur í sér breytist ekki. Með 

þessu öðlast þau það frelsi sem felst í því að þekkja aðstæður sínar og vita ávallt hvað 

bíður þeirra. Dagskráin byggist því á klukkutímaskiptingum þar sem annar 

klukkutíminn fer í hóptíma með föstum kennara barnahópsins allt skólaárið og hinn 

klukkutíminn er valtími þar sem börnin velja sér viðfangsefni samkvæmt valkerfi 

Hjallastefnunnar.131 

Hópatímarnir eru fullorðinsstýrðir og skiptast í tvo meginþætti. Annars vegar til 

að skapa leikramma þar sem kennarinn ætlar sér ákveðna hluti eins og t.d. að auka 

færni barnanna í einhverjum þáttum leikja, t.d. hlutverkaleik. Hins vegar er 

hópatíminn hugsaður til ýmissa verkefna sem krefjast aðstoðar kennara eða til að 

þjálfa börnin í ákveðinni færni. Hópatímar og valtímar skiptast jafnt sem 

kennarastýrður tími og barnastýrður tími.132 

Í hópatímum er farið í ýmsa þætti eins og „leikiðkun“ þar sem farið er í leiki eða 

þeir settir á svið. Líkamsþjálfun og skynjun náttúru og samfélags, t.d. er unnið að 

alvöru verkefnum eins og að baka, skúra, búa til pappír eða leir o.þ.h. í hópatímum og 

einnig farið í mál og málörvun, tónlist og hljóð ásamt myndsköpun og myndmáli.133 

129 Bredesen, Ole 2004:8. 
130 Bredesen, Ole 2004:77. 
131 Fræðsluvefur Hjallastefnunnar 2006. 
132 Fræðsluvefur Hjallastefnunnar 2006. 
133 Fræðsluvefur Hjallastefnunnar 2006. 

3.6 Lífsleikni með áherslu á snertingu, jóga og slökun 

Sigurlaug Einarsdóttir (1951) er leikskólastjóri og annar höfundur bókarinnar 

„Snerting, jóga og slökun“ sem starf leikskólans byggist meðal annars á. 

Megináherslan í leikskólastarfinu er á lífsleikninám með áherslu á snertingu, jóga 

og slökun. Lífsleikni er samkvæmt íslenskri orðabók „námsgrein sem á að stuðla að 

almennum þroska nemenda og gera þá hæfari til að takast á við ýmsar hliðar 

tilverunnar í nútímasamfélagi“.134 Nám sem felur m.a. í sér að barnið læri 

umburðarlyndi í samskiptum sínum og samneyti við aðra, samhliða þessu er unnið 

samkvæmt námssviðum Aðalnámskrár leikskóla. Sjálft barnið er í brennidepli 

starfsins þar sem litið er á hvert barn sem einstakt og sérstaða þess virt, óháð getu, 

reynslu og þroska. „Markmiðið er að starfsmenn verði meðvitaðir um aðferðir sem 

beita má til að draga úr streitu og hraða í umhverfinu og að stöðugt sé haft að 

leiðarljósi mikilvægi þess að skapa traust og öryggiskennd meðal barna og 

fullorðinna.“ 135 

Jóga er samkvæmt íslenskri orðabók ákveðnar líkams- og hugaræfingar 

byggðar á indverskri heimspeki.136 Jóga er mörg þúsund ára gömul aðferð til 

sjálfsbetrunar og miðar að auknum þroska líkama, hugar og sálar.137 Það er talið vera 

eitt elsta mannræktarkerfi veraldar og er markmið með jógaiðkun að öðlast og 

viðhalda líkamlegu, andlegu og huglægu heilbrigði. Þetta er aðferð sem felur í sér 

allar hreyfingar sem nauðsynlegar eru til að efla líkamlegt heilbrigði ásamt öndunar- 

og íhugunaræfingum sem stuðla að hugarró.138 

Ef hægt er að stuðla að meiri ró í leik, námi og umhverfi barnanna er líklegt að 

það stuðli að betri líðan og námshæfni þeirra auk þess að það yfirfærist líklega með 

börnunum heim. Ef þau verða meðvituð um eigin líðan og eigið jafnvægi og hvernig 

þau geti haft áhrif á líðan sína og jafnvægi mun það fylgja þeim í nútíð og framtíð.139 

134 Íslensk orðabók 2002:910. 
135 Leikskólinn Reynisholt 2006. 
136 Íslensk orðabók 2002:735. 
137 Sigurlaug Einarsdóttir 2006:3. 
138 Elín Jónasdóttir og Sigurlaug Einarsdóttir 2003:12. 
139 Elín Jónasdóttir og Sigurlaug Einarsdóttir 2003:4. 



30

Kennarinn og starfið 

Í Aðalnámskrá leikskóla kemur fram að í lífsleikninámi eigi að stuðla að alhliða 

þroska barna, þessir þroskaþættir eru m.a. líkams- og hreyfiþroski, tilfinningaþroski, 

vitsmunaþroski, málþroski, félagsþroski, fagurþroski og siðgæðisþroski.140 

Snerting og nudd í daglegu skólastarfi eru vandmeðfarnir þættir. Snertifælni er 

þáttur sem þarf að veita athygli. Sum börn eru haldin snertifælni og önnur börn kæra 

sig ekki um snertingu og það ber að virða undantekningarlaust. Kennari þarf ávallt að 

vera minnugur þess að snertingin er á forsendum barnanna. Mikilvægt er að börnin 

finni ávallt fyrir umhyggju þeirra sem eru í kringum þau. Aðalatriðið er að börnin fái 

sjálf að ákveða hvort þau vilji láta nudda sig eða ekki, hvenær, hvernig og hvern þau 

vilji láta nudda sig. Ef börnunum býðst snertingin læra þau bæði að njóta hennar og að 

segja nei ef þau kæra sig ekki um hana. Hafa ber í huga að barnið ræður alltaf yfir 

sínum eigin líkama þegar talað er um snertingu og nudd.141 

Markmið með jógaæfingum fyrir börn er að örva ímyndunarafl þeirra ásamt því að 

auka líkamlega og andlega færni. Lögð er áhersla á teygjuæfingar og slökun þegar 

jóga er iðkað með börnum. Einfalt er að útskýra jógaæfingarnar fyrir þeim. Börn 

fæðast liðug og eiga því auðvelt með að líkja eftir ýmsu í umhverfi sínu með 

líkamanum. Í bókinni Snerting, jóga og slökun er búið að laga nokkrar upprunalegar 

jógastöður að börnum m.a. með því að gefa þeim ný nöfn. Í upphafi og við lok æfinga 

er gott að fræða börnin um það hvaða áhrif æfingar hafa. 142 

Reynsla, færni og áhugi kennara á jóga eru einstaklingsbundin. Mælst er til að 

kennari kenni jóga samkvæmt eigin getu og færni. Best sé að taka lítil skref í einu og 

ætla sér ekki um of en mikilvægt sé að prófa sig áfram með börnunum í samræmi við 

þroska þeirra og hæfni, jafnhliða því að sækja sér meiri þekkingu og þjálfun. Þannig 

gefst tækifæri til aðlaga kennsluna jafnóðum. 143 

3.7 Kubbar  

Í bók sinni I learn from children segir Caroline Pratt (1867-1954) að það sé ekki 

skólastjórinn, umsjónarmaðurinn eða menntunarsálfræðingurinn sem nær að gera 

kennslu bæði að list og fræðum. Það sé hinn eini sanni kennari sem upplifir 
 
140 Aðalnámskrá leikskóla 1999:8. 
141 Elín Jónasdóttir og Sigurlaug Einarsdóttir 2003:5. 
142 Elín Jónasdóttir og Sigurlaug Einarsdóttir 2003:12. 
143 Elín Jónasdóttir og Sigurlaug Einarsdóttir 2003:13. 

skóladaginn með börnunum. Það skiptir ekki máli hvaða kerfi stjórnar, hvort 

námsefnið er hefðbundið eða framsækið, það er alltaf kennarinn sjálfur sem verður að 

túlka námsefnið og stýra því, aðlaga það ungu börnunum og fylgja því eftir.144 

Í grein eftir Charlotte B. Winsor tekur hún saman þær aðaláherslur sem stýra 

þessari aðferð í námi barnanna í nokkrar staðhæfingar. Barnið þarf sjálfstætt og virkt 

hlutverk í námsferlinu. Í gegnum kubbaleikinn lærir barnið, upplifir, tjáir sig og 

skipuleggur. Kubbaleikurinn verður áhugaverðari eftir því sem börnin fá meiri reynslu 

til að byggja á grunninn. Til að leikurinn nái að þróast þarf að vera fyrir hendi nægur 

efniviður sem býður upp á að bæði ímyndunarafl barnsins og raunveruleiki fái notið 

sín. Kubbar bjóða upp á nánast óendanlega möguleika, allt frá gólfmynstri eða skrauti 

að raunverulegri hönnun og gerð brúa og bygginga. En kubbarnir eru og verða 

hjálpargagn en ekki endir á námsferlinu. Börnin geta náð ótrúlegri færni í að vinna 

með kubbana á sínum eigin grundvelli og finna ánægjuna af hæfni sinni og getu á sínu 

þroskastigi án þess að reiða sig á dóm kennara á verki sínu. Hlutverk kennarans er að 

vera til staðar í ferlinu, gefandi, hvetjandi og að leiða börnin að frekari upplifun og 

reynslu. Að baki hverju verkefni liggur þörf fyrir skilning fullorðins á getu og þroska 

barnsins, sem verður grunnlínan að því hvaða efniviður og verkefni eru í boði.145 

Kennarinn og starfið 

Góður kennari bendir á góða staði til að byggja á. Hann veitir börnunum stuðning. 

Hann kemur með góðar uppástungur, heldur sig hjá byrjendum, fær börnin til að gera 

enn flóknari verkefni, hann reynir að hlífa byggingum þannig að ekki sé verið að 

rekast í þær og annað slagið kemur góður kennari til með að endurgera byggingu.146 

Á mörgum leikskólum leyfir rýmið ekki að byggingarnar fái að standa nema 

rétt á meðan verið er að byggja þær. Það getur verið erfitt fyrir barnið að sætta sig við 

það. Því finnst leiðinlegt að þurfa að taka verkið sitt niður. Kennari getur hjálpað 

barninu með því að teikna upp skissu af byggingunni eða taka mynd af henni. Með 

þessu getur barnið varðveitt bygginguna sína, það getur sýnt foreldrum sínum og 

síðast en ekki síst sýnir það barninu að kennarinn skilur vel að því finnst erfitt að 

þurfa að taka saman bygginguna sína. Einnig getur mynd eða skissa orðið til þess að 

börnin ráðast í endurbyggingu næst þegar þau koma á byggingarsvæðið.147 

144 Pratt, Caroline 1990:60. 
145 Winsor, Charlotte B 1984:7. 
146 Hirsch, Elisabeth S 1993:95. 
147 Hirsch, Elisabeth S 1993:96. 

Börnin þurfa að læra að það sé nauðsynlegt að ganga frá eftir kubbavinnu. 

Oftar en ekki þykir kennara það martröð líkast þegar kemur að því að láta börnin taka 

saman á kubbasvæðum. Til að koma í veg fyrir slíkt er nauðsynlegt að gefa góðan 

tíma til að koma í veg fyrir tímaþröng. Viðvera og hjálp kennarans gerir tiltektina 

viðráðanlegri og tilvinnandi.148 

Ef til þess kemur að börnin virðast festast í ákveðnu byggingamynstri eða formi í 

marga daga er gott að koma með aðra fylgihluti eða jafnvel fara með hópinn í 

gönguferð til að finna nýja áhugaverða hluti til að byggja.149 

Sum börn hafa mikla þörf fyrir að ræða um og útskýra byggingarnar sínar. 

Kennari ætti að stuðla að samræðum, þær auka lærdóm og skilning barnanna. Ef 

ætlast er til þess að hvert barn segi frá sinni byggingu ætti kennari ekki að spyrja það 

hvað þetta sé, heldur spyrja barnið hvort það vilji segja okkur frá sinni byggingu. Gott 

er að benda öðrum börnum á sérstaka eða áhugaverða staði á byggingunni, það eitt 

mun gleðja byggingarhönnuðinn.150 

3.8 Dewey  

John Dewey (1859-1952) varð lifandi tákn þeirrar umbótahreyfingar í skóla- og 

fræðslumálum sem hófst í Bandaríkjunum á seinni hluta 19. aldar. Hann setti fram 

kenninguna um reynsluna fyrir kennara og aðra uppalendur. Sú kenning er um 

framkvæmd skólastarfs sem leiðir til menntunar – námsferlið á að vera „menntandi 

reynsla“.151 

Það er meginregla að til þess að fræðsla leiði til menntunar fyrir bæði barnið og 

samfélagið verður hún að byggjast á reynslu. Reynslu sem alltaf er raunveruleg 

lífsreynsla barnsins.152 

Ungbarnið byrjar með umhverfi sem er mjög takmarkað. Þetta umhverfi barnsins 

víkkar stöðugt eftir því sem barnið öðlast meiri reynslu. Barnið fer að skríða og ganga 

og umhverfi þess verður umfangsmeira. Kennarinn verður að finna leiðir til að byggja 

 
148 Hirsch, Elisabeth S 1993:98. 
149 Hirsch, Elisabeth S 1993:98. 
150 Hirsch, Elisabeth S 1993:101. 
151 Gunnar Ragnarsson 2000:11-12.  
152 Dewey, John 2000b:99. 

ofan á þá reynslu sem náttúran hefur afrekað. Þessi reynsla og hæfileikarnir sem hafa 

þroskast með henni mynda grundvöllinn fyrir allt frekara nám barnsins.153 

Kennarinn og starfið 

Dewey sagði að kennarinn væri leiðbeinandi og stjórnandi. Kennarinn þyrfti að 

þekkja börnin. Því meira sem hann vissi um fyrri reynslu barnanna, langanir þeirra og 

helstu áhugamál, því betur skildi hann hverju þyrfti að stýra og hvað hann gæti nýtt 

sér til kennslunnar.154 

Þegar barn er niðursokkið í eitthvert verkefni opnast ósjálfrátt spurningar í huga 

þess, barnið prófar sig áfram og nýjar hugmyndir streyma að. Í framhaldi hefst barnið 

handa við frekari rannsóknir með því að prófa sig áfram. Þetta gerist ekki sjálfkrafa, 

kennari sem nær að vekja slíkan áhuga hjá nemendum sínum hefur náð að gera 

eitthvað sem engin fastmótuð formleg kennsluaðferð getur áorkað, alveg sama hve 

rétt hún er.155 

Það kemur í hlutverk kennarans að skipuleggja þær athafnir sem annars vegar 

gleðja barnið og virkja það frekar til þátttöku og eru hins vegar meira en 

stundargaman þannig að sú athöfn stuðli að æskilegri reynslu barnsins síðar.156 

Margar af hugmyndum Deweys eru í dag taldir eðlilegir þættir í leikskólastarfi. Í 

grein sinni um áhrif kenninga Johns Deweys tekur Jóhanna Einarsdóttir saman nokkra 

af þessum þáttum. 

Dewey lagði áherslu á mikilvægi hlutverkaleiksins, þar sem börnin fengju 

tækifæri til að endurupplifa reynslu sína með öðrum börnum. Í dag eru hlutverkaleikir 

stór hluti af leikskólastarfi. Í þeim fá börnin tækifæri til að tjá og upplifa reynslu sína 

úr daglegu lífi í leik.  

Dewey hvatti til þess að kennarar reyndu að byggja námsþætti á áhuga barnanna. Í 

daglegu skólastarfi nútímans er algengt að unnin sé alls kyns verkefnavinna eða 

þemavinna sem byggist á áhugasviði barnanna hverju sinni. 

Í mörgum leikskólum eru valtímar þar sem börnin velja sér leiksvæði eða 

viðfangsefni. Þetta fellur undir hugmyndafræði Deweys sem taldi að börnin lærðu 

best fengju þau að velja sér viðfangsefni og þannig sýna frumkvæði. Hlutverk 

 
153 Dewey, John 2000b:83-85. 
154 Dewey, John 2000a:76. 
155 Dewey, John 2000a:72. 
156 Dewey, John 2000b:37. 

kennarans væri að gæta þess að viðfangsefni sem í boði væru hentuðu þroska 

barnanna.157 

Dewey talar um forvitni barnanna. Forvitni er dýrmæt og hún getur glatast. Hann 

segir það í verkahring kennarans að útvega þau gögn og skapa þau skilyrði sem stuðli 

að líkamlegri forvitni og beina henni að könnun sem skilar sér í aukinni þekkingu. 

Félagslegri forvitni ætti að breyta í hæfni til að uppgötva hluti sem aðrir vita, og hæfni 

til að spyrja bækur og fólk.158 

Það eina sem kennarinn þarf að varast er að gefa börnunum lausnirnar. Börnin 

verða að fá tíma og tækifæri til að ígrunda hugsanir sínar. Kennarinn ætti einungis að 

grípa inn í með sitt framlag á þeim augnablikum þegar reynsla barnanna er of 

takmörkuð.159 

3.9 Heimspeki 

Á sjöunda áratug 20. aldar skrifaði heimspekingurinn Matthew Lipman 

heimspekilegar skáldsögur fyrir börn og unglinga. Á þessum tíma kenndi Lipman 

heimspeki á háskólastigi og undraðist oft á tíðum hve slök rökvísi nemendanna var, 

þrátt fyrir að þeir væru komnir á háskólastig. Lipman taldi það vera á ábyrgð 

heimspekinga að sjá nemendum allra skólastiga fyrir námsefni í heimspeki og í 

framhaldi skrifaði hann, eins og áður kom fram, heimspekilegar skáldsögur fyrir börn 

og unglinga.160 

Allir, bæði börn og fullorðnir, hafa eitthvað að segja um hugtök eins og „fallegt“ 

og „frjáls“. Þetta eru dæmi um hugtök sem notuð eru daglega og heimspekingar hafa 

reynt að fjalla um á röklegan hátt, án þess að þau hafi verið endanlega skilgreind. Í 

heimspekilegri samræðu með börnum, með hugtök sem þessi, er lögð meiri áhersla á 

hugsunina á bak við hugtakið en minnið og svo á merkingu þeirra í stað staðreynda. 

Samræður sem þessar koma börnum mjög til góða þar sem þær eru fyrirmynd og 

þjálfa þau í sjálfstæðri hugsun.161 

157 Jóhanna Einarsdóttir 1997:30-31. 
158 Dewey, John 2000a:80. 
159 Dewey, John 2000a:317. 
160 Hreinn Pálsson 1986:1. 
161 Hreinn Pálsson 1986:2. 

Þó svo að heimspeki fjalli að mestu um hugtök og rök hefur það sýnt sig í 

heimspekivinnu með börnum á leikskólaaldri að hún er ekki of flókin fyrir þau, því að 

í leikskólanum er unnið með hugtök sem börnin þekkja úr sínum veruleika. 

 Heimspeki er í raun endalaus leit þekkingar og skilnings á veruleikanum og 

það eina sem þarf að kunna til að vera heimspekingur er að kunna að undrast. Það er 

börnum eðlilegt, þau undrast lífið og tilveruna, það vita þeir sem þekkja til barna.162 

Kennarinn og starfið 

Í heimspekivinnu með börnum felst ákveðið spurninga- og samræðuform, þar sem 

áhersla er lögð á að börnin tjái skoðanir sínar, hlusti á og virði hugmyndir annarra 

barna.163 Greina má heimspekikennslu í þrjú stig. Kennari byrjar á að lesa upphátt 

þann texta eða sögu sem taka á til umfjöllunar. Kennarar og börn leita því næst 

hugmynda úr textanum eða sögunni til að taka til umfjöllunar. Þær hugmyndir eða 

hugtök sem fram koma eru síðan tekin til gagnrýninnar samræðu.164 

Heimspeki er nám í hugsunarleikni, það felur í sér að börnin þurfa aðstoð við að 

tileinka sér gagnrýna hugsun og sköpun nýrra hugmynda.165 

Í inngangi bókarinnar Uppgötvun Ara, sem Mathew Lipman skrifaði, leiðbeinir 

þýðandi bókarinnar, Hreinn Pálsson, lesendum um samræðutækni. Hann telur best að 

raða börnum upp í skeifu eða hring og að forðast ónæði. Kennari á að gæta þess að 

allir haldi þræði og sýna börnunum að ummæli þeirra veki hann til umhugsunar. 

Kennari ætti ekki hika við að endurtaka það sem kemur fram. Kennari ætti að vera 

óspar á spurningar eins og „hvað meinarðu?“ og „skiljið þið það sem hann/hún er að 

segja?“ Kennari ætti að hugsa upphátt og deila undrun með nemendum. Hann ætti að 

fylgja spurningum eftir með spurningum eins og „af hverju?“ og „hvers vegna?“ 

Nauðsynlegt er að hvetja nemendur til að spyrja hver annan og venjið þá á að hlusta 

hver á annan. Þagnir eru af hinu góða og ætti kennari að nota þær. Að lokum segir 

Hreinn að kennari eigi að grípa inn í samræður þegar þurfa þykir með spurningum 

eins og „hvernig tengist þetta því sem við vorum að ræða?“, „því sem við vorum að 

lesa?“166 

162 Aðalbjörg Steinarsdóttir, Helga María Þórarinsdóttir 2000:16. 
163 Aðalbjörg Steinarsdóttir, Helga María Þórarinsdóttir 2000:16. 
164 Hreinn Pálsson 1991:ii. 
165 Lipman. Mathew 1991:iv. 
166 Hreinn Pálsson 1991:ii. 

Í leikskólanum verður kennarinn að kunna að grípa tækifærið þegar börnin spyrja 

alls kyns spurninga í einlægni sinni og sakleysi í daglegu starfi. Þannig eflast börnin í 

heimspekilegri hugsun ásamt því að heimspekilegar samræður fléttast inn í leik og 

daglegt starf leikskólans.167 

Í heimspeki hefur alla tíð verið reynt að fá heildarsýn á lífið og tilveruna, enda er 

litið svo á að heimspeki sé móðir allra vísinda.168 

167 Aðalbjörg Steinarsdóttir, Helga María Þórarinsdóttir 2000:16. 
168 Hreinn Pálsson 1986:8. 

4. Aðferð könnunar 
 

Segja má að könnun þessi sé í tveimur þáttum. Annars vegar athugun á hverjar séu 

helstu áherslur leikskólakennara í vinnu þeirra með börnunum og hins vegar að skoða 

í hvaða þáttum leikskólastarfsins þeir, ásamt leikskólastjórnendum, telji 

hugmyndafræði leikskólanna helst koma fram.  

Markmið könnunarinnar er að sjá hvort munur sé á áherslum leikskólakennara í 

störfum þeirra með börnunum, eftir því hvaða stefnu eða hugmyndafræði þeir starfa 

eftir, og að skoða í hvaða þáttum leikskólastarfsins þær stefnur og hugmyndafræði 

sem skólarnir starfa eftir koma helst fram. 

Þótt hér sé um könnun að ræða, aðferð sem oftast er notuð í megindlegum 

rannsóknum (quantitative research methods), þá var hún gerð með eigindlegum 

rannsóknaraðferðum (qualitative research methods) sem felur m.a. í sér að ekki er um 

tölfræðilegar niðurstöður að ræða, heldur er leitast við að finna það mikilvægasta í 

gögnum og setja fram með trúverðugum hætti.169 

Gerð var spurningakönnun, sem telst góður kostur þegar verið er að spyrja t.d. um 

hegðun, ætlan eða líðan einstaklinga. Styrkur slíkra spurningakannana er að þær eru 

réttmætar í þeim skilningi að sterk tengsl eru á milli þess sem fólk segist gera og þess 

sem það gerir. Auk þess er kostur slíkra kannana að hægt er að safna fjölbreyttum 

gögnum á skömmum tíma.170 

Könnunin byggist á spurningalistum sem sendir voru út í níu leikskóla sem 

annaðhvort starfa eftir ákveðinni hugmyndafræði/stefnu eða að starfsemi leikskólans 

megi telja til sérstöðu hér á landi.  

Upphaf könnunarinnar fólst í því að send voru bréf til viðkomandi skólayfirvalda 

víðsvegar um landið. Í bréfinu var óskað eftir leyfi til að gera þessa könnun og nýta 

niðurstöður í verkefni þetta. Eftir að leyfin fengust, ýmist með formlegum bréfum, 

munnlega eða með tölvupóstsendingum, voru send bréf til allra stjórnenda þeirra 

leikskóla sem fyrirhugað var að tækju þátt í þessari könnun, þar sem óskað var eftir 

leyfi til að leggja spurningalista fyrir skólastjórnendur og leikskólakennara. Þar sem 

ekki var spurt um börnin sjálf í spurningalistum og að ljóst þótti að niðurstöður kæmu 

 
169 Sigurlína Davíðsdóttir 2003:234. 
170 Þorlákur Karlsson 2003:331. 

ekki til með að sýna viðhorf, líðan eða með öðrum hætti hafa einhver áhrif á börnin í 

leikskólunum var ekki talið nauðsynlegt að fá leyfi foreldra þeirra.  

Spurningalistarnir voru annars vegar ætlaðir leikskólakennurum (sjá fylgiskjal 2) 

og hins vegar skólastjórnendum, þ.e. leikskólastjórum og aðstoðarleikskólastjórum 

leikskólanna (sjá fylgiskjal 1).  

Spurningalistarnir byggðust upp á opnum spurningum sem þýðir að svarendur fá 

enga svarkosti og verða því að skrifa svar sitt án þess að hafa einhverja valkosti til að 

velja úr.171 Ákveðið var að nota opnar spurningar til að fá sem gleggsta mynd af 

áhersluþáttum hvers og eins.  

Deildarstjórar voru spurðir hvað einkenndi þeirra starf. Kennarar sem vinna á 

deildum með börnunum voru beðnir að tilgreina helstu áhersluþætti sína í ýmsum 

þáttum leikskólastarfsins. Sem dæmi um þetta voru kennarar beðnir að tilgreina helstu 

áherslur sínar þegar börnin koma í leikskólann, í samverustundum með börnunum, í 

valtíma eða hópavinnu með þeim, þegar börnin eru í frjálsum leik, við matarborðið, í 

fataherberginu, þegar börnin fara á snyrtingu, þegar kennari er með þau í útiveru, í 

samskiptum sínum við börnin og að lokum þegar barnið fer heim úr leikskólanum í 

lok dags. Ennfremur voru kennarar spurðir í hvaða þáttum leikskólastarfsins þeir teldu 

að sú stefna eða hugmyndafræði sem skólinn starfaði eftir kæmi helst fram. 

Eftir að hafa fengið upplýsingar hjá leikskólastjórum um fjölda leikskólakennara 

voru sendir sextíu og átta spurningalistar til leikskólakennara og átján spurningalistar 

til leikskólastjórnenda. Höfðu þeir tvær vikur til að svara könnuninni. 

Sautján útfylltir spurningalistar skiluðu sér frá skólastjórnendum og fjörutíu og 

sex útfylltir spurningalistar skiluðu sér til baka frá leikskólakennurum (68%). Tveir af 

þeim sem svöruðu eru með menntun grunnskólakennara en þar sem þeir störfuðu á 

deildum með börnunum og grunnþættir menntunar þeirra eru þeir sömu og hjá 

leikskólakennurum voru svör þeirra tekin jafngild og svör leikskólakennara. Oftar en 

ekki fylgdu með skýringar um að ekki hefðu allir getað svarað könnuninni sökum 

anna, veikinda og fría starfsfólks. 

Við úrvinnslu gagnanna var tölvuforritið Excel notað. Allir spurningalistarnir voru 

númeraðir áður en þeir voru skráðir inn í forritið, til þess að hægt væri að skoða þá í 

tengslum við svörin ef til þess kæmi að eitthvað væri óljóst í svörum. Öll svör voru 

síðan skráð í forritið ásamt upplýsingum um númer spurningarinnar og númer 

 
171 Þorlákur Karlsson 2003:339. 

spurningalistans, frá hvaða leikskóla, eftir hvaða stefnu, hvort viðkomandi væri 

deildarstjóri ásamt menntun þess sem svaraði.  

Í framhaldi var síðan hver spurning tekin fyrir, svörin skoðuð gaumgæfulega og 

kóðuð, sem felur í sér að hver áhersluþáttur er einkenndur með lit. Dæmi um þetta er 

að þar sem spurt var um helstu áhersluþætti í fataherbergi kom fram strax í fyrsta svari 

áhersluþátturinn „sjálfshjálp“, semsagt að viðkomandi legði áherslu á að barnið lærði 

að klæða sig sjálft. „Sjálfshjálp“ var þá merkt með gulum lit og farið í gegnum öll 

svörin og alls staðar sem fram kom að viðkomandi legði áherslu á þann þátt var það 

merkt með gulum lit. Í sama svari kom fram að viðkomandi legði einnig áherslu á að 

barnið lærði að klæða sig eftir veðri. Þannig fékk áhersluþátturinn „að klæða sig eftir 

veðri“ rauðan lit í gegnum öll svörin við þessari spurningu. Síðan var næsti 

áhersluþáttur fundinn og svona var farið í gegnum öll svörin við öllum spurningunum 

þar til öll svörin voru orðin lituð. Með áhersluþættinum „sjálfshjálp“ fylgdi nánast 

undantekningarlaust „og hjálpa þeim ef þess þarf“. Voru þá þessir tveir þættir settir 

saman í einn áhersluþátt. Þannig varð guli áhersluþátturinn þá „sjálfshjálp: að efla 

börnin í að klæða sig sjálf og hjálpa þeim ef þess þarf“. 

Allir áhersluþættir hverrar spurningar voru síðan settir upp í töflur (sjá fylgiskjöl 

3-15). Hvert svar var skoðað frá hverri stefnu (frá hverjum leikskóla) og talið hve 

margir svöruðu gulu, hve margir rauðu. Á þennan hátt var unnið úr öllum svörum við 

öllum spurningunum sem sneru beint að þeim þætti sem verið er að leita eftir með 

verkefni þessu, það er að segja; öllum þeim spurningum sem nýttust við að svara því 

hvort áherslur leikskólakennara séu misjafnar eftir því hvaða stefnu þeir starfa eftir. Á 

þennan hátt var allt það mikilvægasta sem kom fram úr spurningalistum þessum 

dregið fram og sett upp í töflur sem gefa okkur þær niðurstöður sem gefur að líta í 

kaflanum um könnunina sem framundan er. 

5. Niðurstöður könnunar 
 
Í þessum kafla verða niðurstöður úr spurningakönnuninni (sjá fylgiskjöl 1 og 2) sem 

lögð var fyrir, skoðaðar. Teknar hafa verið saman helstu niðurstöður úr hverri 

spurningu fyrir sig og birtast þær hér undir þeim þætti sem spurt var um.  

 

Fyrstu þrjár spurningar sem skólastjórnendur svöruðu mætti kannski kalla 

„öryggisspurningar“ þar sem spurt var hver væri stefna eða hugmyndafræði skólans, 

út á hvað hún gengi í helstu atriðum og hver væru helstu markmið skólans (sjá 

fylgiskjal 1). Þessar spurningar voru settar inn til að koma í veg fyrir misskilning, með 

þeim fékkst staðfesting á að skólinn færi eftir þeirri stefnu sem gengið var út frá.  

 

Deildarstjórinn 

Hvað einkennir starf deildarstjóra? Þegar deildarstjórar voru spurðir hvað einkenndi 

þeirra starf kom skipulagning deilda og undirbúningur og skipulag faglegs starfs 

oftast fyrir í svörunum (sjá fylgiskjal 3). Einnig var algengt að komið væri inn á 

foreldrasamstarf, fjórtán af tuttugu og níu deildarstjórum töldu þann þátt einnig 

einkennandi í starfi sínu. Það að sitja fundi kom aðeins fyrir í einu svari, hugsanlegt er 

að það að sitja fundi falli inn í undirbúning og skipulag faglegs starfs. 

Tíu deildarstjórar úr sex stefnum lögðu áherslu á upplýsingaflæði til starfsmanna 

og foreldra (sjá fylgiskjal 3). 

Aðrir þættir sem fram komu sjaldnar en fimm sinnum eru að vinna eftir 

hugmyndafræði skólans, sveigjanleiki, gera starfið sýnilegt, fylgjast með þroska 

barnanna, hvetja starfsfólkið, að halda góðum starfsanda, leysa vandamál er upp 

koma og áreiti. 

Af þeim niðurstöðum sem liggja fyrir virðist því ekki vera mikill munur á starfi 

deildarstjóra eftir því hvaða stefnu eða hugmyndafræði þeir starfa eftir. 

 

Móttaka barna 

Þegar kennarar voru spurðir hverjir væru helstu áhersluþættir þeirra þegar börnin 

kæmu í skólann í upphafi dags (sjá fylgiskjal 4) svöruðu tuttugu og tveir kennarar úr 

átta stefnum að þeir legðu áherslu á að taka vel/hlýlega á móti börnum og foreldrum 

annars vegar og börnunum hins vegar. Þannig að fjörutíu og fjórir kennarar úr öllum 

stefnum segjast leggja áherslu á að taka vel/hlýlega á móti börnunum. Níu kennarar úr 

fimm stefnum lögðu áherslu á að hafa rólegt umhverfi þegar börnin koma á morgnana 

og sjö kennarar úr þremur stefnum vildu að börnin fyndu að þau væru velkomin í 

leikskólann. Sex kennarar úr þremur stefnum lögðu áherslu á að veita barninu athygli, 

heilsa því með nafni og taka glaðlega á móti börnunum. Engan mun var hægt að 

greina á áherslum kennara þegar börnin koma á morgnana eftir því hvaða stefnu þeir 

starfa eftir. 

Aðrir þættir sem kennarar lögðu áherslu á en komu sjaldnar en fjórum sinnum 

fyrir í svörunum voru m.a. að deila upplýsingum, leiða barnið inn á deild, alltaf sami 

kennarinn, að snerta barnið. 

 

Áhersluþættir í samverustund 

Næst voru kennarar spurðir hverjir væru helstu áhersluþættir þeirra þegar þeir væru 

með börnunum í samverustund í leikskólunum (sjá fylgiskjal 5). 

Söngur, tónlist og sögulestur komu oftast fyrir í svörum kennara, eða hjá tuttugu 

kennurum úr sjö stefnum. Áhersla á málörvun barnanna kom einnig oft fyrir eða hjá 

sextán kennurum úr sjö stefnum. Næst komu áherslur á að hafa samverustundina 

jákvæða og skemmtilega eða hjá ellefu kennurum úr sex stefnum. Níu kennarar úr sex 

stefnum lögðu áherslu á að samveran væri notaleg stund.

Í úrvinnslu svaranna kom hugtakið að hlusta fyrir í tveimur þáttum. Það að læra 

að hlusta getur haft tvenns konar meiningu; börnin læri að hlusta og sitja kyrr eða að

börnin læri að hlusta, bera virðingu fyrir öðrum, tjá sig. Það fyrrnefnda tengist 

hegðun og aga en hið síðara tengist almennri kurteisi og tillitssemi við náungann. 

Aðrar áherslur sem komu þrisvar eða sjaldnar fyrir í svörum voru: Hlusta á 

börnin, að ná athygli allra, leikir, snerting, að taka eftir öllum, jöfn þátttaka allra, 

koma ímyndunaraflinu af stað, að gefa skýr skilaboð, efla sjálfstraust barnanna, að 

hafa samverustundina undirbúna og að hafa samverustundina fjölbreytta. 

Söngur, tónlist, lestur og málörvun virðast vera helstu áhersluþættir 

samverustunda hjá mörgum leikskólakennurum . 

 

Áhersluþættir í valtíma, hópavinnu eða verkefnavinnu 

Næst voru kennarar spurðir um áhersluþætti í valtíma, hópavinnu eða í verkefnavinnu 

með börnunum (sjá fylgiskjal 6). 

Áherslur í svörum kennara við þessari spurningu voru mun fleiri en í öðrum 

spurningum og dreifðust einnig mjög mikið. Oft voru aðeins einn eða tveir kennarar 

sem lögðu áherslu á sama þátt í vinnu sinni með börnunum í valtíma/hópavinnu eða 

verkefnavinnu. Sem dæmi um þetta má nefna þætti eins og að leggja áherslu á virkni 

barnanna í þessum þáttum, að leggja áherslu á uppgötvunarnám barnanna og það að 

taka þátt í starfinu með börnunum. Að vera leiðandi og leggja áherslu á samvinnu 

barnanna og sýna áhuga á því sem þau eru að gera.

Tólf kennarar úr sjö stefnum lögðu þá áherslu á að leggja fyrir krefjandi og 

áhugaverð verkefni er hæfa þroska barnanna. Í fimm stefnum voru ellefu kennarar 

sammála um að leggja áherslu á áhuga barnanna og þeirra forsendur. Af þessum 

ellefu kennurum vinna fimm eftir sömu stefnu, Reggio Emilia. Sjö kennarar úr fimm 

stefnum lögðu áherslu á samræður og aðra málörvun barnanna.  

Allir sex kennararnir sem starfa í Montessori-leikskólanum lögðu áherslu hver á 

sinn þáttinn. 

 

Áherslur þegar börnin eru í frjálsum leik 

Næsta spurning var um áhersluþætti kennara þegar börnin væru í frjálsum leik (sjá 

fylgiskjal 7). 

Sautján kennarar úr sjö stefnum lögðu mesta áherslu á að hafa yfirsýn yfir 

barnahópinn og grípa inn í ef þörf væri á. Einnig lögðu tólf kennarar úr sex stefnum 

áherslu á að verkefnin eða frjáls leikur barnanna væri á forsendum barnanna en ekki 

á forsendum þeirra sem fullorðnir væru. Tíu kennarar úr fimm stefnum lögðu áherslu 

á að hafa umhverfi og efnivið sem örvaði börnin og níu kennarar úr sex stefnum lögðu 

áherslu á að börnin bæru virðingu fyrir öðrum og umhverfi sínu.

Kennarar sem fylgja Waldorf-hugmyndafræðinni lögðu aðeins áherslu á tvö atriði, 

að börnin bæru virðingu fyrir öðrum og umhverfi sínu og að börnin nytu sín í leik en 

þar sem hinar stefnurnar leggja líka áherslu á þá þætti er ekki hægt að segja að þessir 

þættir séu einkennandi fyrir þessa stefnu eingöngu. Sama má segja um kennara sem 

aðhyllast hugmyndafræði Deweys, þeir lögðu einnig bara áherslu á tvo þætti. 

Aðrir áhersluþættir sem fram komu sjaldnar en þrisvar sinnum voru; að hafa 

eitthvað fyrir stafni, vinna eitthvert handverk, að aðstoða börnin við að leysa deilur, 

grípa þau góð og hrósa þeim, ýta undir sköpunar- og ímyndunarleik barnanna, 

vellíðan, að barnið geti bjargað sér sjálft og að auka úthald þeirra í leik.

Áhersluþættir við matarborðið 

Í næstu spurningu áttu leikskólakennarar að gefa upp helstu áhersluþætti þegar þeir 

sitja með börnunum við matarborðið (sjá fylgiskjal 8). 

Í áherslum við matarborðið virðast kennarar í öllum stefnum nokkurn veginn 

sammála um áhersluþættina, fyrir utan Waldorf-hugmyndafræðina, sem skar sig 

verulega úr í þessum þætti, þar sem áhersla er lögð á kertaljós, kærleik, að fara með 

vers og eiga friðsæla stund.  

Hvað hinar stefnunnar varðar má segja að áherslur séu nánast þær sömu í öllum 

stefnum. Í átta af níu stefnum sem skoðaðar voru lagði meirihluti kennara mesta 

áherslu á almenna borðsiði og kurteisi, eða tuttugu og níu kennarar af þeim fjörutíu og 

fimm sem svöruðu. Nítján af þeim lögðu áherslu á málörvun barnanna í formi 

samræðna. Í raun mætti setja áhersluþáttinn Fræðsla: um

hollustu/næringu/hugtök/stærðfræði undir áhersluþáttinn málörvun/samræður sem 

sýndi þá að tuttugu og sex kennarar úr sjö stefnum legðu áherslu á 

málörvun/samræður af einhverju tagi, en þar sem sérstaklega var tekið fram að um 

markvissa fræðslu væri að ræða, t.d. um hollustu eða stærðfræði, var þessi 

áhersluþáttur settur sér. 

Sautján kennarar úr sex stefnum lögðu áherslu á sjálfshjálp barnanna, þ.e. að 

börnin skömmtuðu sér sjálf, legðu á borð, gengju frá og hjálpuðu til á einhvern hátt. 

 

Áhersluþættir í fataherbergi 

Ekki var um að villast þegar kennarar voru spurðir um helstu áhersluþætti í 

fataherbergi að áherslurnar þar eru alveg þær sömu í öllum stefnum (sjá fylgiskjal 9). 

Fjörutíu og þrír kennarar af fjörutíu og fimm sem svöruðu úr öllum níu stefnunum 

lögðu áherslu á sjálfshjálp barna í fataherbergi. Allir kennarar nema þrír settu 

sjálfshjálp sem áhersluþátt í fataherbergi. Helmingur þeirra kennara sem svöruðu 

lagði einnig áherslu á málörvun og samræður við börnin. 

Nokkrir aðrir þættir komu fram, sem dæmi lögðu tveir kennarar áherslu á að 

syngja í fataklefanum, einn lagði áherslu á að börnin einbeittu sér að því sem þau 

væru að gera og annar lagði áherslu á að hlusta á börnin. Einnig kom tvisvar fram að 

áhersla væri á að hafa ekki of mörg börn í fataherberginu á sama tíma. 

Áhersluþættir á baðherbergi 

Helstu áhersluþættirnir voru aðeins tveir þegar kennarar höfðu svarað hverjir væru 

áhersluþættir á baðherbergi (sjá fylgiskjal 10). Að börnin lærðu almennar 

hreinlætisvenjur og að hvetja þau til sjálfshjálpar. Átta sinnum kom fram að kennarar 

legðu áherslu á að ræða við börnin um líkamann, tillitssemi o.þ.h. Einnig kom fram 

hjá einum kennara að hann legði jafnframt áherslu á að hvetja börn sem nota kopp til 

að prófa að nota klósett. Annar lagði einnig áherslu á að börnin fengju nægan tíma.

Áhersluþættir kennara í útiveru 

Kennarar voru spurðir hverjir væru helstu áhersluþættir þeirra þegar kæmi að útiveru 

(sjá fylgiskjal 11). Tuttugu og níu kennarar frá átta stefnum af níu töldu upp sömu 

áhersluþættina sem eru virkni barnanna, leikir, hreyfing og það að öll börnin séu með.

Í þessum flokki virðast áherslur Waldorf-hugmyndafræðinnar öfugar við hinar 

stefnurnar. Í hinum átta stefnunum sem voru skoðaðar var lögð áhersla á að börnin 

lékju sér og hreyfðu sig, að kennarar fylgdust með, gættu öryggis og færu jafnvel inn í 

leiki barnanna. Í Waldorf-hugmyndarfræðinni er þessu öfugt farið, þar er lögð áhersla 

á að kennarinn vinni garðvinnu eða aðra útivinnu, börnin leika sér frjálst en geta ef 

þau vilja komið inn í vinnu kennara og hjálpað þeim. Ekki svo að skilja að börn í 

öðrum leikskólum fái ekki að taka þátt til dæmis í að sópa og þess háttar heldur eru 

það áherslurnar sem við erum að skoða. Í öðrum stefnum er ekki að sjá að kennarar 

leggi áherslu á að börnin taki þátt í starfi kennarans. Aðeins tveir kennarar úr öðrum 

stefnum lögðu einnig áherslu á að vera góð fyrirmynd.

Áhersluþættir kennara í samskiptum við barnið 

Síðasta spurningin um helstu áherslur leikskólakennaranna var hverjar væru helstu 

áherslur þeirra í samskiptum við barnið (sjá fylgiskjal 12). 

Traust, virðing, hlýja, jákvæðni og væntumþykja eru hugtök sem voru rauði 

þráðurinn í áherslum kennara í samskiptum við barnið, í öllum stefnum.  

Jafnframt komu fram svör sem einkenndu hverja stefnu fyrir sig. Montessori: 

Að sýna áhuga á því sem barnið er að gera. Waldorf: Að sjá barnið sem einstakling.

Heimspeki: Hvetja, spyrja, undrast með barninu og ræða við það á heimspekilegum 

nótum. Hjallastefnan: Einföld og skýr skilaboð, jákvæður agi. Dewey: Að barnið fái 

að njóta sín sem einstaklingur og taki sjálfstæðar ákvarðanir. Heilsustefna: Jákvæð, 

hvetjandi og uppbyggileg. Lífsleikni: Að ná augnsambandi við barnið, tala við það, 

hlusta á það og leika við það. Kubbar: Frumkvæði barnsins og opnar spurningar.

Reggio Emilia: Hlusta á barnið, hvetja það til sjálfstæðis og hrósa því. 

 

Hvar kemur stefnan helst fram í leikskólastarfinu? 

Í seinni hluta könnunarinnar var markmiðið að sjá í hvaða þáttum leikskólastarfsins 

þær stefnur sem skoðaðar voru kæmu helst fram og voru kennarar spurðir að því.  

Svör kennara voru skoðuð út frá hverri stefnu fyrir sig og þau tekin saman í eina 

heildarniðurstöðu (sjá fylgiskjal 13).  

Kennarar Montessori-stefnunnar töldu stefnuna helst koma fram í ákveðnum 

Montessori-stundum, þar sem unnið væri með tónlist og fínhreyfingar, valkerfi og 

hópavinnu.  

Waldorf-kennarar töldu stefnuna koma fram í öllum þáttum starfsins sem stuðluðu 

að mannkærleika og í frjálsa leiknum þar sem barnið lærði í gegnum eftirhermur og 

góðar fyrirmyndir.  

Heimspekikennarar töldu stefnuna helst koma fram í skipulögðum 

heimspekitímum og í samskiptum. Hjá eldri deildum í hópavinnu og hjá yngri deildum 

í almennum samskiptum.  

Hjallastefnukennarar töldu stefnuna endurspeglast í kynjaskiptu starfi, í einföldu 

og skýru dagskipulagi og í því að kennari væri með sinn barnahóp allt skólaárið.  

Dewey-kennarar töldu stefnuna endurspeglast í leiknum, sem væri hornsteinn 

leikskólastarfsins, og í samskiptum við barnið.  

Kennarar Heilsuleikskólans töldu stefnuna koma fram í skipulögðu starfi, eins og í 

íþróttum, listaskála, í ávaxtastundum, matartímum og í mikilli útivist.  

Kennarar frá lífsleiknistefnunni töldu lífsleiknina koma fram í öllu starfi skólans 

og þar sem skólinn legði áherslu á snertingu, jóga og slökun kæmi stefnan einnig fram 

í markvissum jóga- og kyrrðarstundum.

Kennarar kubbaleikskóla töldu stefnuna endurspeglast best í hópastarfi,

samverustundum, í kubbastarfi og efniviðnum, sem væri kubbarnir.  

Reggio Emilia-kennarar töldu stefnuna helst koma fram í fljótandi dagskipulagi 

sem gæfi börnunum góðan tíma í sjálfsprottinn hlutverkaleik eða sameiginlega 

ákveðið verkefni sem væri á forsendum barnanna í hópastarfi.

Í framhaldi var unnið eins úr svörum leikskólastjórnenda sem fengu sömu 

spurningu (sjá fylgiskjal 14). Markmiðið var það sama og var með sömu spurningu til 

kennara, til að sjá í hvaða þáttum leikskólastarfsins sú hugmyndafræði eða stefna sem 

skólinn starfaði eftir kæmi helst fram að þeirra mati. 

 Skólastjórnendur Montessori töldu stefnuna helst endurspeglast í Montessori-

stundum.

Stjórnendur heimspekistefnunnar töldu að stefnan kæmi fram í samskiptum við 

börnin, í ákveðnum formlegum tímum þar sem unnið væri með heimspeki í hópastarfi.

Ásamt því sem unnið væri að því að flétta heimspeki inn í allt starfið.  

Stjórnendur Hjallastefnunnar töldu stefnuna koma fram í mjög skýrri og einfaldri 

dagskrá, og í ítarlegri skólanámskrá sem unnið væri eftir á öllum sviðum.  

Stjórnendur Dewey-stefnunnar töldu stefnuna endurspeglast í frjálsa leiknum og í 

samskiptum sem síðan fléttuðust inn í námsþætti og daglegt starf.  

Stjórnendur heilsustefnunnar töldu stefnuna endurspeglast í daglegu starfi,

íþróttum, matargerð, listsköpun og í framkomu og vinnubrögðum kennara. Einnig í 

mikilli útiveru og í því að skólinn væri með næringarráðgjafa sem ráðgjafa skólans.  

Stjórnendur lífsleiknistefnunnar töldu stefnuna helst koma fram í kyrrðarstundum 

sem væri hvíldin, hreyfistundum, í útiveru, hópastarfi, við matarborðið, í fataklefanum 

og í jógastundum.

Stjórnendur kubbastefnunnar töldu stefnuna endurspeglast í hópastarfi og vali 

ásamt námsumhverfinu.

Stjórnendur Reggio Emilia-stefnunnar töldu stefnuna endurspeglast í frjálsa 

leiknum, þar sem börnin væru á sínum forsendum, og í fljótandi dagskipulagi.

Því næst voru svör kennara (sjá fylgiskjal 14) og skólastjórnenda (sjá fylgiskjal 15) 

borin saman. 

Í ljós kom að kennarar og skólastjórnendur voru nokkuð sammála um í hvaða 

þáttum starfsins hugmyndafræðin kæmi helst fram. 

Ekki var þó hægt að bera saman svör kennara og skólastjórnenda Waldorf-

hugmyndafræðinnar þar sem leikskólar sem starfa eftir þeirri stefnu hafa ekki 

leikskólastjóra.  

Kennarar og stjórnendur Montessori-stefnunnar voru sammála um að stefnan 

kæmi helst fram í ákveðinni Montessori-stund í skólastarfinu. 

Kennarar og stjórnendur heimspekistefnunnar töldu hana helst koma fram í 

samskiptum við börnin þar sem hún fléttaðist inn í daglegt starf og í ákveðnum tímum 

í hópastarfi þar sem markvisst væri unnið með heimspekilegar samræður. 

Í Hjallastefnunni töluðu kennararnir um kynjaskiptingu skólastarfsins ásamt því að 

dagskipulag væri allt mjög einfalt og skýrt þar sem unnið væri eftir kynjanámskrá. 

Skólastjórnendur voru sammála kennurum um einfalt og skýrt dagskipulag, en tóku 

þó ekki kynjaskiptinguna sérstaklega fram, né heldur kynjanámskrána. Fram kom þó 

hjá skólastjórnendum að unnið væri eftir ítarlegri skólanámskrá. Hvort um eina og 

sömu námskrá er að ræða er óljóst. 

Þar sem unnið er eftir hugmyndafræði Johns Deweys voru kennarar og 

skólastjórnendur sammála um að hugmyndafræðin kæmi einna helst fram í frjálum 

leik barnanna og í samskiptum. Stjórnendur töldu einnig að hugmyndafræðin fléttaðist 

inn í námsþætti skólans og daglegt starf. 

Kennarar er starfa eftir heilsustefnunni töldu að heilsustefna skólans kæmi einna 

helst fram í skipulögðu starfi hans, þ.e. í markvissum íþróttatímum, í listaskála, í 

ávaxtatímum, matartímum og í mikilli útiveru. Skólastjórnendur töluðu um að stefnan 

kæmi helst fram í öllu daglegu starfi, íþróttum, í matargerð og í listsköpun. Einnig 

töldu þeir að stefna skólans kæmi vel fram í framkomu og vinnubrögðum kennara 

skólans, í mikilli útiveru ásamt því að skólinn væri með næringarráðgjafa sem 

ráðgjafa skólans. Segja má að kennarar og stjórnendur séu sammála en að svör 

stjórnenda hafi verið ítarlegri.  

Lífsleikni með áherslu á snertingu og jóga og slökun er sú stefna sem í gegnum 

verkefni þetta hefur verið kölluð lífsleiknistefnan. Bæði kennarar og skólastjórnendur 

töldu að stefnan kæmi fram í öllu starfi skólans. Má þar ætla að verið sé að tala um 

lífsleiknina eins og kom fram í svörum kennara. Einnig voru þeir sammála um að 

stefnan kæmi líka vel fram í markvissum jóga- og kyrrðarstundum leikskólans. 

Í kubbastefnunni, eins og hún hefur verið kölluð í þessu verkefni, er um að ræða 

leikskóla sem markvisst vinnur með kubba í starfinu. Kennarar og stjórnendur voru 

sammála um að hugmyndafræðin kæmi einna helst fram í hópastarfi. Kennarar komu 

einnig inn á samverustundir, töluðu um kubbastarfið sjálft og efniviðinn sem eru 

kubbarnir. Skólastjórnendur töluðu um valtíma og námsumhverfið. 

Í hugmyndafræði Reggio Emilia voru bæði kennarar og skólastjórnendur sammála 

um að hugmyndafræðin kæmi einna helst fram í fljótandi dagskipulagi skólans, þar 

sem börnin væru á sínum forsendum og gæfist nægur tími annaðhvort til 

sjálfsprottinna hlutverkaleikja eða til vinnu við sameiginlega ákveðið verkefni sem 

væri á forsendum barnanna. Skólastjórnendur komu einnig inn á að í fljótandi 

dagskipulagi skólans væri markvisst verið að virkja öll hundrað tungumál barnanna. 

Er þar vitnað í Loris Malaguzzi, upphafsmann Reggio Emilia-hugmyndafræðinnar, 

sem sagði að börnin hefðu hundrað mál en að frá þeim væru tekin níutíu og níu.172 

172 Leikskólinn Marbakki 1994-95:4. 

6. Umfjöllun 
 
Í inngangi upplýsi ég um mitt fyrra starf sem innritunarfulltrúi á leikskóladeild 

Skólaskrifstofu Hafnarfjarðar. Á fyrstu dögum þessa starfs fékk ég afhent bréf sem 

listaði alla þá fjórtán leikskóla sem störfuðu á þeim tíma í Hafnarfirði ásamt þeim 

stefnum sem þeir hefðu valið að starfa eftir. Stefnum? Hvað felst í því? Ég 

viðurkenndi vankunnáttu mína, ég hafði aldrei heyrt minnst á neinar stefnur í 

leikskólum. Eftir að hafa lesið þetta bréf varð ég upprifin og spennt að fara í 

heimsóknir í alla þessa leikskóla, þá myndi ég sjá hvernig þessar stefnur væru. En 

leikskólarnir virtust bara vera venjulegir leikskólar fyrir utan einn, sá var kynjaskiptur. 

Síðan þá hef ég velt fyrir mér hvar stefnur komi fram í leikskólastarfinu. Ég velti því 

fyrir mér hvort þær komi fram í áherslum kennara eða einhvers staðar annars staðar. 

Það hefur aldrei verið vafamál um hvað lokaverkefni mitt ætti að fjalla. Nú í lok 

verkefnisins ætla ég að skoða hvað hefur komið fram, hvort ég hef orðið einhvers 

vísari.  

Eins og ég minntist á áður er ekki nóg að fá niðurstöður úr könnunum, við verðum 

að hafa skilning á því sem býr að baki. Að mínu mati er sú saga sem lýsir þróun 

leikskóla hér á landi í raun eins og góð sögubók byggð á sannsögulegum atburðum. 

Saga þar sem ég velti fyrir mér kjarkinum, baráttunni og dugnaðinum sem þurfti til að 

bera okkur þangað sem við erum komin í leikskólamálum í dag. 

 Þar sem ég ferðast í gegnum söguna kemur alltaf annað slagið upp í huga mínum 

spurning sem hefst á „hvað ef...?“ Hvað ef konur hefðu ekki tekið sig saman og 

stofnað Barnavinafélagið Sumargjöf?173 Þetta félag sem segja má að sé grunnurinn að 

leikskólastarfi hér á landi, félagið sem byggði upp dagheimilin og leikskólana og 

opnaði augu samfélagsins fyrir mikilvægi leikskólans.174 Félagið sem er grunnurinn 

að menntun leikskólakennara hér á landi175 og að mínu mati félagið sem þakka má að 

menntun leikskólakennara er komin á háskólastig. Frá upphafi höfðu þær kjark til að 

stefna hátt eins og sjá má á inntökuskilyrðum í upphafi fóstrumenntunar hér á landi.176 

173 Valborg Sigurðardóttir 1998:33. 
174 Gils Guðmundsson 1949:104. 
175 Jóhanna Einarsdóttir 2004:146. 
176 Jóhanna Einarsdóttir 2004:148-149. 

Og með því að félagið mótmælti harðlega þegar til greina kom að færa fóstrumenntun 

inn í framhaldsskóla, og þar með á lægra menntastig. 177 

Hvað ef þessar ungu konur hefðu ekki farið frá skyldustörfum heimilisins og farið 

utan til að mennta sig í uppeldisfræðum? Hefðu leikskólar farið að starfa eftir hinum 

ýmsu uppeldisstefnum eftir erlenda hugmyndasmiði? Fyrsti leikskólinn hér á landi var 

opnaður árið 1924, skólinn starfaði samkvæmt hugmyndafræði Fröbels og var það 

Þórhildur Helgason sem opnaði þennan skóla eftir að hafa menntað sig í 

uppeldisfræðum í Kaupmannahöfn.178 Tuttugu og tveimur árum eftir að fyrsti 

leikskólinn tók til starfa eða árið 1946, þegar Uppeldisskóli Sumargjafar var 

stofnaður, höfðu aðeins fjórar konur uppeldismenntun á Íslandi, allar höfðu þær 

fengið menntun sína erlendis.179 

Í dag, áttatíu og tveimur árum eftir stofnun Sumargjafar, öðlast leikskólakennarar 

menntun sína í háskólum landsins, leikskólar starfa eftir Aðalnámskrá leikskóla og eru 

í nánast öllum hverfum landsins og flestir velja þeir að starfa eftir sérstökum 

uppeldisstefnum.  

 Í verkefni þessu voru níu ólíkar stefnur eða skólar með sérstöðu skoðaðir. Allir 

þessir leikskólar leggja áherslu hver á sína hugmyndafræðina en um leið er grunnur 

þeirra sá sami þar sem þeir starfa allir samkvæmt Aðalnámskrá leikskóla, sem er sú 

uppeldisstefna sem menntamálaráðuneytið mótar fyrir leikskólastarf.180 Þar hlýtur 

grunnur allra leikskóla að liggja. En það breytir því ekki að leikskólar velja sér að 

starfa eftir ákveðnum stefnum og í þessu verkefni er reynt að komast að því hvort þær 

komi fram í áherslum leikskólakennaranna eða annars staðar. 

Mér er nú ljóst að þegar leikskólar velja að starfa eftir ákveðinni stefnu þarf það 

ekki að þýða að það komi fram í öllu starfi leikskólans, en hins vegar getur það gert 

það, sem dæmi um það eru heimspekistefnan og lífsleiknistefnan. Eðli stefnanna felst 

í þannig þáttum að þeir fléttast inn í allt starf leikskólanna. 

Í heimspekistefnunni kemur stefnan fram í öllum samskiptum við börnin (sjá 

fylgiskjal 15). Auk þess að vera með sérstakar heimspekiumræður í hópastarfi þarf 

kennarinn að grípa tækifærið þegar börnin spyrja einhvers í daglegu starfi.181 Þannig 

fléttast heimspekin inn í allt daglegt starf og börnin tileinka sér gagnrýna hugsun. 

 
177 Valborg Sigurðardóttir 1998:162-164. 
178 Davíð Ólafsson 2000:16. 
179 Jóhanna Einarsdóttir 2004:148-149. 
180 Aðalnámskrá leikskóla 1999:7. 
181 Aðalbjörg Steinarsdóttir, Helga María Þórarinsdóttir 2000:16. 

Grunnþættir leikskólastarfsins og grunnáherslur kennara eru samt sem áður þær sem 

koma fram í Aðalnámskrá leikskóla, þar sem kennarinn leggur áherslu á alla þá þætti 

sem koma fram um leiðir til að efla alhliða þroska barna182 en við það bætist hjá 

kennaranum í heimspekistefnunni „með megináherslu á heimspeki í öllum 

samskiptum við börnin“. 

Lífsleiknistefna með áherslu á snertingu, jóga og slökun kemur eðlilega einnig 

fram í öllu starfi (sjá fylgiskjal 14) þar sem lífsleiknin felst í því að stuðla að eflingu 

allra þroskaþátta barna183 þannig að barnið verði hæfara en ella til að takast á við 

sívaxandi samfélag með öllum þeim hraða sem einkennir vaxandi samfélag. Um leið 

og lífsleiknistefnan eflir alhliða þroska barnanna hefur hún jafnframt að markmiði 

sínu „að kennarar séu meðvitaðir um aðferðir sem beita má, til að draga úr streitu og 

hraða í umhverfinu184“, og það að hafa ákveðnar kyrrðarstundir og jógaæfingar, að 

þjálfa börnin í að láta ekki það álag og streitu sem fylgir uppvexti í nútímasamfélagi 

hafa áhrif á sig. Grunnþættir leikskólastarfsins og grunnáherslur kennara eru samt sem 

áður þær sem koma fram í aðalnámskránni, en við bætist „með megináherslu á að 

börnin verði hæfari til að takast á við samfélag sem einkennist af hraða, streitu og 

álagi“. Með þessu móti er hægt að fara í gegnum allar þær stefnur sem skoðaðar voru. 

Í heilsustefnu er meðal annars lögð áhersla á hollustu, hreyfingu og útiveru.185 

Þessir þættir teljast til grunnþátta leikskóla, þar sem allir þessir þættir koma fram í 

Aðalnámskrá leikskóla186. Í heilsuleikskólanum er þó farið mun dýpra í þessa þætti 

þar sem þeir eru rauði þráðurinn í starfinu. Kennarinn leggur áherslu á alla þá þætti 

sem koma fram í Aðalnámskrá leikskóla um leiðir til að efla alhliða þroska barna187 

með megináherslu á þá þætti sem heilsustefnan leggur upp með; hollustu, hreyfingu, 

listir og útiveru. 

Í ljós kom að í Montessori-stefnunni kemur stefnan fram í ákveðnum Montessori-

stundum í leikskólanum (sjá fylgiskjöl 14 og 15), aðrir þættir leikskólans eru í 

samræmi við það sem kemur fram í aðalnámskránni. Áhersluþættir kennarans eru því 

þeir sömu og getið er í Aðalnámskrá leikskóla. 188 

182 Aðalnámskrá leikskóla 1999: 9-10. 
183 Aðalnámskrá leikskóla 1999:16. 
184 Leikskólinn Reynisholt 2006. 
185 Unnur Stefánsdóttir 1998:26-27. 
186 Aðalnámskrá leikskóla 1999:17. 
187 Aðalnámskrá leikskóla 1999: 9-10. 
188 Aðalnámskrá leikskóla 1999: 9-10. 

Hugmyndafræði Reggio Emilia kemur best fram í fljótandi skipulagi deilda þar 

sem börnin fá nægan tíma, þannig að frjáls hlutverkaleikur fær að njóta sín, og því að 

starfið byggist upp á forsendum barnanna (sjá fylgiskjöl 14 og 15). Í könnuninni kom 

fram að kennarar leggja megináherslu á að hlusta á barnið, hvetja það til sjálfstæðis og 

hrósa því. En að sjálfsögðu eru grunnáhersluþættirnir þeir sem koma fram í 

aðalnámskránni. 

Hjallastefnan er ein af fáum stefnum sem eru augljósar um leið og komið er inn í 

leikskólann, þar sem leikskólar Hjallastefnunnar eru kynjaskiptir. Stefnan leggur 

áherslu á einfalt og skýrt dagskipulag (sjá fylgiskjöl 14 og 15). Má því segja að auk 

þeirra grunnþátta sem koma fram í Aðalnámskrá leikskóla sem áður er getið leggi 

kennarinn megináherslu á að vera með einföld og skýr skilaboð í samskiptum við 

börnin. 

Í Dewey-stefnunni endurspeglaðist stefnan best í leik barnanna, sem er hornsteinn 

leikskólastarfsins, og í samskiptum við barnið (sjá fylgiskjal 14). Þannig er hægt að 

sjá að kennarar sem starfa eftir Dewey-stefnunni leggja megináherslu á samskipti við 

börnin, auk grunnþátta aðalnámskrár. 

Í kubbastefnunni kemur stefnan helst fram í skipulögðu starfi skólans þar sem 

unnið er með kubba (sjá fylgiskjal 14). Kennarar lögðu áherslu á frumkvæði barnsins 

og að nota opnar spurningar. Kennarar leggja því áherslu á grunnþætti aðalnámskrár 

með megináherslu á samskipti við barnið. 

Í Waldorf-stefnunni kom stefnan einna helst fram í þeim þáttum sem stuðla að 

mannkærleika og í frjálsum leik þar sem barnið lærir í gegnum eftirhermur og góðar 

fyrirmyndir (sjá fylgiskjal 14). Megináhersla Waldorfkennara er að vera góð 

fyrirmynd, auk grunnþátta aðalnámskrár. 

Í ljósi þess sem fram hefur komið má telja að áherslur flestra leikskólakennara séu 

mjög svipaðar, sama hvaða stefnu þeir starfa eftir. Waldorf-leikskólinn skar sig þó 

mest frá hinum leikskólunum (sjá fylgiskjöl 8 og 11). 

Þegar búið er að fara svona í gegnum hverja stefnu fyrir sig finnst mér það blasa 

við að það skiptir ekki máli hver stefnan er né hvar hún kemur helst fram í starfinu, 

hvort hún fléttast inn í allt daglegt starf eða í vissum skipulögðum tímum. Grunnurinn 

er alltaf sá sami: Að efla alhliða þroska barnanna. Til þess nota skólarnir misjafnar 

leiðir sem geta endurspeglast í öllum eða jafnvel bara í einum þætti leikskólastarfsins. 

Stefna sú sem leikskóli velur að starfa eftir þarf ekki endilega að endurspeglast í 

áherslum kennara nema þá í einstökum þáttum. Til dæmis í samskiptum við barnið, 

þar sem allir kennarar skólans leggja áherslu á að nota opnar spurningar. Þá má segja 

að áherslur kennara séu ólíkar flestum öðrum kennurum í þessum eina þætti. Það 

þýðir ekki að ég sem móðir geti átt von á því að áherslur kennara séu allt aðrar hjá 

honum en öðrum kennurum vegna þess að skólinn starfar eftir einhverri ákveðinni 

stefnu. En líklegt er að einhvers staðar í starfinu sé kennarinn með „megin“áherslu á 

einhvern þátt eða þætti. 

Eins og áður hefur komið fram velja flestir leikskólar að vinna eftir einhverjum 

ákveðnum stefnum eða hugmyndafræði. Ég tel þó að það sé misjafnt hvort leikskólar 

starfa markvisst eftir þeim stefnum sem tiltekið er að skólinn starfi eftir. Því miður er 

það stundum svo að starfsfólk sem ekki hefur starfað til lengri tíma í leikskólanum og 

foreldrar barna vita ekki af því að leikskóli barnsins starfar eftir ákveðinni stefnu eða 

hugmyndafræði. Þegar ég var að vinna úr spurningakönnuninni var á nokkrum stöðum 

hægt að sjá að kennari var engan veginn í samræmi við aðra kennara skólans í 

svörum, sem fær mann til að hugsa um hvort leikskólarnir séu nógu duglegir að 

upplýsa kennara og leiðbeinendur um hvernig eigi að vinna samkvæmt 

hugmyndafræðinni. Er það kannski uppgötvunarnám kennara? Að finna það út 

hvernig eigi að starfa samkvæmt tiltekinni stefnu? Þetta er þáttur sem vert væri að 

skoða.  

Að vissu leyti kom það mér á óvart að það „að sitja fundi“ skyldi aðeins koma 

fyrir einu sinni þegar deildarstjórar voru spurðir hvað einkenndi störf þeirra, þrátt fyrir 

alla umræðuna meðal fagfólks um fagfundi, faghópa, leiðtogahópa, deildarstjórafundi, 

morgunfundi, deildafundi og aðra „hópavinnu“ kennara innan leikskólans og 

niðurstöður úr rannsóknum samanber nýlega rannsókn Jóns Torfa Jónassonar um það 

að leikskólinn sé orðinn faglegri og á stöðugri leið með bóknám inn í leikskólanna.189 

Þó gæti verið ein skýring á þessu. Hugsanlegt er að það „að sitja fundi“ hafi fallið í 

flokkinn „Undirbúningur og skipulag faglegs starfs“ (sjá fylgiskjal 3). 

Það sem vakti mesta athygli mína úr niðurstöðum spurninganna var svarið við því 

hverjar væru helstu áherslur kennara í samskiptum við barnið. Í svörum voru hugtök 

eins og traust, virðing, hlýja, jákvæðni og væntumþykja rauði þráðurinn. Þegar hver 

stefna var skoðuð fyrir sig var hins vegar hægt að greina mismunandi áherslur kennara 

í samskiptum við barnið, innan grunnþáttanna (traust, virðing, hlýja, öryggi og 

jákvæðni) í hverri stefnu fyrir sig (sjá fylgiskjal 13). Þessar áherslur lýsa að mínu mati 

 
189 Jón Torfi Jónasson 2006:84-85. 

vel áherslum hverrar stefnu fyrir sig. Montessori: Að sýna áhuga á því sem barnið er 

að gera. Waldorf: Að sjá barnið sem einstakling. Heimspeki: Hvetja, spyrja, undrast 

með barninu og ræða við það á heimspekilegu nótunum. Hjallastefnan: Einföld og 

skýr skilaboð, jákvæður agi. Dewey: Að barnið fái að njóta sín sem einstaklingur og 

taki sjálfstæðar ákvarðanir. Heilsustefna: Jákvæð, hvetjandi og uppbyggileg. 

Lífsleikni: Að ná augnsambandi við barnið, tala við það, hlusta á það og leika við það. 

Kubbar: Frumkvæði barnsins og opnar spurningar. Reggio Emilia: Hlusta á barnið, 

hvetja það til sjálfstæðis og hrósa því. Þessa spurningu upplifði ég sem 

lykilspurninguna í spurnarkönnuninni. 

Eftir þetta verkefni sé ég að leikskólar starfa svo sannarlega eftir ólíkum stefnum 

uppeldisfræðinnar, en hitt er annað mál að hinar ólíku stefnur hafa ekki áhrif á nema 

örlítið brot af öllu því sem leikskólakennarinn leggur áherslu á í starfi sínu með 

börnunum. Auk þess sem allar stefnurnar bjóða upp á nægt svigrúm fyrir þá þætti sem 

laða leikskólakennara til starfa, þætti eins og hlýju, væntumþykju, virðingu og 

skilning. 

Sú þekking og djúpi skilningur sem ég hef öðlast á sögunni á bak við leikskólann, 

sögunni á bak við menntun mína, hvað felst í starfi mínu ásamt því við hverju megi 

búast í framtíðinni og síðast en ekki síst hvað felst í því að starfa eftir ólíkum stefnum 

verða varðveitt í þessu verkefni um ókomna tíð. 

 Sögu leikskólans lýkur ekki hér, framtíðin er spennandi, en hvað í henni felst 

verður framtíðin að leiða í ljós. 

Fylgiskjal 1 
 

Spurningalisti skólastjórnenda 

 
Leikskólastjóri leikskólans __________________________________________ 

 

1. Hver er helsta stefna/hugmyndafræði eða sérstaða leikskólans? 
 

____________________________________________________________ 
 

2. Út á hvað gengur stefna/hugmyndafræði eða sérstaða leikskólans í helstu 
atriðum? 

 
____________________________________________________________ 

 ____________________________________________________________ 

 ____________________________________________________________ 

 

3. Hver eru helstu markmið leikskólans?  

____________________________________________________________ 

____________________________________________________________ 

____________________________________________________________ 

 

4. Hvaða þætti leikskólastarfsins telur þú endurspegla best stefnu/hugmyndafræði 
leikskólans?  
____________________________________________________________ 

____________________________________________________________ 

____________________________________________________________ 

____________________________________________________________ 

____________________________________________________________ 

Fylgiskjal 2 
 

Spurningalisti leikskólakennara 
 

Leikskólinn _________________________________  
 

Menntun þín og starf: 
 

o Leikskólakennari og starfa sem deildarstjóri. 

o Leikskólakennari og starfa á deild. 

o Önnur menntun: 

Hvaða menntun? 

_________________________________________________ 

� Starfa sem deildarstjóri. 

� Starfa á deild. 

 

! Athugið að ekki er verið að falast eftir atriðum sem fram koma í 
samningsbundnum starfslýsingum, heldur því sem tengist áhersluþáttum 
viðkomandi leikskóla.

Þeir sem eru ekki starfandi deildarstjórar sleppa spurningu 2. 
 

1. Aldur barnanna sem eru á deildinni? __________  
 

2. Hvað einkennir deildarstjórastarf þitt?  
 

____________________________________________________________ 
 
____________________________________________________________ 
 
____________________________________________________________ 
 
____________________________________________________________ 
 
____________________________________________________________ 

3. Vinsamlegast nefndu 2-3 grunnþætti í hverjum lið hér fyrir neðan sem 
einkenna leikskólakennarastarf þitt. (Með grunnþáttum er átt við það sem þú 
leggur áherslu á að gera sem leikskólakennari.)  

 
Ef hugtök sem hér eru notuð passa ekki við leikskólastarfið í þínum leikskóla, 
vinsamlegast taktu þá dæmi um sambærilega athöfn. 

 
a. Þegar barn kemur í leikskólann í upphafi dags? 
 ______________________________________________________ 
 

______________________________________________________ 
 

b. Í samverustund?  
 ______________________________________________________ 
 

______________________________________________________ 
 

c. Í valtíma/hópvinnu/verkefnavinnu? 
 ______________________________________________________ 
 

______________________________________________________ 
 
d. Þegar börnin eru í frjálsum leik?  
 ______________________________________________________ 
 

______________________________________________________ 
 
e. Við matarborðið? 
 ______________________________________________________ 
 

______________________________________________________ 
 

f. Í fataherberginu? 
 ______________________________________________________ 
 

______________________________________________________ 
 

g. Í baðherberginu? 
 ______________________________________________________ 
 

______________________________________________________ 
 
h. Í útiveru? 
 ______________________________________________________
 

______________________________________________________ 

i. Þegar barnið fer? 
 ______________________________________________________ 
 

______________________________________________________ 
 

j. Í samskiptum við barnið? 
 ______________________________________________________ 
 

______________________________________________________ 
 

k. Annað? 
 ______________________________________________________ 
 

______________________________________________________ 
 

4. Hvaða þætti leikskólastarfsins telur þú endurspegla best stefnu/hugmyndafræði 
eða sérstöðu leikskólans?  

 
____________________________________________________________ 

____________________________________________________________

____________________________________________________________

____________________________________________________________

____________________________________________________________ 

Fylgiskjal 3 
 

Tafla 1 
 

Spurning 2 Hvað einkennir deildarstjórastarf þitt? 

Helstu einkenni 
deildarstjórastarfsins 

M

Fjöldi deildarstjóra sem svara 4 3 2 4 2 4 1 3 6 29 

Skipulagning deilda 3 3 2 3 2 2 1 1 4 21 
Undirbúningur og skipulag 
faglegs starfs 4 1 1 3 1 2 1 2 3 18 

Foreldrasamstarf 3    2 1  3 5 14 
Upplýsingaflæði til starfsmanna 
og foreldra 2 1 1 1 2 3 10 

Þjálfa og leiðbeina nýju 
starfsfólki  1 1 2 3 7

Samstarf við annað starfsfólk  3  1     1 5

Fylgiskjal 4 
 

Spurning 3a 

Hverjir eru helstu áhersluþættir þínir sem 
leikskólakennara þegar barn kemur í 

leikskólann í 
upphafi dags? 

Helstu áhersluþættir 
kennara 

M

te
ss

i

i

Fjöldi kennara í leikskólanum 
sem svara 6 3 8 5 2 6 3 5 7 45

Tek vel/hlýlega á móti barni og 
foreldrum 4 3 3 3 1 2 1 5 22 

Tek vel/hlýlega á móti barninu 2  4 2 1 4 3 4 2 22 

Rólegt umhverfi 3  3   1 1  1 9

Að þau finni sig velkomin 2    2 3    7

Að veita barninu athygli   3 1  2    6

Heilsa barninu með nafni   3 1    2  6

Glaðlega eða brosandi    3  1   2 6

Spjalla eða ræða við foreldra   1     1 2 4
Tafla 2 

Fylgiskjal 5 
 

Spurning 3b Hverjir eru helstu áhersluþættir þínir sem 
leikskólakennara í samverustund? 

Helstu áhersluþættir 
kennara 

M

Fjöldi kennara í leikskólanum 
sem svara 6 3 8 5 2 6 3 5 7 45

Lesa sögur, tónlist, söngur 5 2  3  2 2 3 3 20 
Samræður / tala saman / 
spjalla/málörvun 3 1 3 2 1 2 4 16 

Jákvætt/ skemmtilegt/ gaman 1  3 2 1 2 2   11 
Notalegt, ró, vellíðan 1  3 1  2 1  1 9
Hafa aga/ sitja kyrr og 
hlusta/hegðun 1 3 1 1 3 9

Læri að hlusta á aðra, tjá 
sig/bera virðingu/tillitssemi. 1 1 1 1 4 8

Verkefni í samræmi við aldur  1 2  1 1  2  7
Vekja áhuga barna/ áhugavert 
efni  1 1 1     4 7

Fræðsla / kennsla   2  1   1  4
Tafla 3 

Fylgiskjal 6 

 

Spurning 3c 
Hverjir eru helstu áhersluþættir þínir sem 

leikskólakennara í 
valtíma/hópavinnu/verkefnavinnu? 

Helstur áhersluþættir 
kennara 

M
on

te
ss

or
i

W
al

do
rf

H
ei

m
sp

ek
i

H
ja

lla
st

ef
na

D
ew

ey

H
ei

ls
us

te
fn

a

L
ífs

le
ik

ni

K
ub

ba
r

R
eg

gi
o

E
m

ili
a

Sa
m

ta
ls

Fjöldi kennara í 
leikskólanum sem svara 6 2 8 5 2 6 2 5 7 43

Krefjandi, áhugaverð verkefni 
er hæfa þroska þeirra 1 1 2 1 2 1 4 12 

Áhugi barnanna og þeirra 
forsendur  2 1   2 1  5 11 

Samræður / tala saman / 
spjalla/málörvun 1 2 1 1 2 7

Einstakligsmiðaðar stundir 1   2 1 1  2  7
Fræðsla / kennsla 1  2 1   1  1 6
Hvetja, styðja   1 2  1  1  5
Að börnin fái nægan tíma 1  1   1   1 4
Gleði, kæti, skemmtilegt   1 2  1    4
Þolinmæði, virðing fyrir 
öðrum og tillitssemi 1 1 1 3

Stuðla að sjálfstæði barna       1  2 3
Nægur efniviður 1        1 2
Virkni barnanna 1   1      2
Upphaf og endir eins  1      1  2

Tafla 4 

Fylgiskjal 7 
 

Spurning 3d 
Hverjir eru helstu áhersluþættir þínir sem 

leikskólakennara þegar börnin eru í frjálsum 
leik? 

Helstu áhersluþættir 
kennara 

M

i

a

Fjöldi kennara í leikskólanum 
sem svara 6 3 8 4 2 6 3 5 7 44

Hafa yfirsýn/fylgjast með og 
grípa inn í/veita aðstoð ef þörf 
er á 

3 3 2 3 1 1 4 17 

Að verkefni/leikur sé á 
forsendum barnanna  3 1 1 1 2 4 12 

Umhverfi og efniviður sem 
örvar 2 2 1 3 2 10 

Að börnin beri virðingu fyrir 
öðrum og umhverfinu 1 2 2 1 1 2 9

Að börnin fái nægan tíma til 
leiks  1 2 4 7

Að börnin njóti sín í leik  2 1  1    1 5
Leika við / taka þátt með 
börnunum í leik 2 1 1 4

Samskipti, málörvun.   3    1   4
Að börnin leysi sjálf deildumál.   1   1   1 3
Tafla 5 

Fylgiskjal 8 
 

Spurning 3e Hverjir eru helstu áhersluþættir þínir sem 
leikskólakennara við matarborðið? 

Helstu áhersluþættir 
kennara 

M

Fjöldi kennara í leikskólanum 
sem svara 6 3 8 5 2 7 3 5 7 45

Að börnin læri kurteisi og almenna 
borðsiði 5 5 4 1 4 1 5 4 29 

Málörvun/samræður 1  7 1 1 3  1 5 19 

Sjálfshjálp/að þau skammti 
sjálf/leggja á borð/hjálpi til  5 1 1 2 3 6 17 

Fræðsla: um 
hollustu/næringu/hugtök/stærðfræði 2 1 2 1 1 7

Að börnin smakki allan mat    2  1 1 1  5
Kertaljós, haldast í hendur, tengjast 
í kærleik, fara með matarvers og 
eiga friðsæla stund 

 3        3

Tafla 6 
 



11

Fylgiskjal 9 
 

Spurning 3f Hverjir eru helstu áhersluþættir þínir sem 
leikskólakennara í fataherbergi? 

Helstu áhersluþættir 
kennara 

M

Fjöldi kennara í leikskólanum 
sem svara 6 3 8 5 2 7 3 5 7 46

Sjálfshjálp: að efla börnin í að 
klæða sig sjálf og hjálpa þeim ef 
þarf 

6 3 8 4 2 5 3 5 7 43 

Málörvun/samræður um fatnað, 
liti, veður 2 6 2 1 6 1 5 3 26 

Samhjálp/virðing/tillitssemi við 
önnur börn 1 2 2 2 4 1 12 

Þolinmæði barna/að gefa þeim 
nægan tíma 1 3 1 1 2 8

Að börnin átti sig á að klæða sig 
eftir veðri 1 2 1 3 7

Gangi snyrtilega um/gangi frá 
fötunum sínum 1 1 1 1 3 7

Tafla 7 

Fylgiskjal 10 
 

Spurning 3g Hverjir eru helstu áhersluþættir þínir sem 
leikskólakennara í baðherberginu? 

Helstu áhersluþættir 
Kennara 

M

o

m

a

m

Fjöldi kennara í leikskólanum 
sem svara 6 3 8 5 2 6 3 5 7 45

Almennt hreinlæti 6 2 5 4 2 5 2 5 7 38 
Hvetja til sjálfshjálpar og 
aðstoða eftir þörfum 1 1 6 3 4 2 4 6 27 

Ræða við börnin t.d. um 
líkamann, tillitssemi á 
baðherberginu o.þ.h. 

2 1 1 1 2 1 8

Tafla 8 

Fylgiskjal 11 
 

Spurning 3h Hverjir eru helstu áhersluþættir þínir sem 
leikskólakennara í útiveru? 

Helstu áhersluþættir 
kennara 

M

i

m

m

Fjöldi kennara í leikskólanum 
sem svara 6 3 7 5 2 6 3 5 7 45

Virkni barna/leikir/hreyfing og 
allir séu með  1 5 5 2 5 1 4 6 29 

Hafa yfirsýn/fylgjast með og 
grípa inn í ef þörf krefur 4 3 2 2 3 3 17 

Tilbúin að taka þátt í leik 
barna/kenna þeim leiki 5 2 1 1 4 13 

Vettvangsferðir/gönguferðir 1     2 1   4
Kennari við ýmsa iðju tengda 
garðinum, börnin leika sér eða 
taka þátt með starfsfólki 

 3        3

Tafla 9 

Fylgiskjal 12 
 

Spurning 3i Hverjir eru helstu áhersluþættir þínir sem 
leikskólakennara þegar barnið fer í lok dags? 

Helstu áhersluþættir 
kennara 

M
on

te
ss

or
i

W
al

do
rf

H
ei

m
sp

ek
i

H
ja

lla
st

ef
na

D
ew

ey

H
ei

ls
us

te
fn

a

L
ífs

le
ik

ni

K
ub

ba
r

R
eg

gi
o

E
m

ili
a

Sa
m

ta
ls

Fjöldi kennara í leikskólanum 
sem svara 6 3 8 5 2 6 3 5 7 46

Kveðja barnið og foreldra vel. 
Ræða við foreldra t.d. um 
daginn í leikskólanum 

4 3 5 1 1 1 4 4 23 

Kveðja barnið vel/hlýlega 
þannig að það finni að það 
skipti máli, t.d. „hlakka til að sjá 
þig á morgun“. 

2 3 3 1 3 2 3 17 

Tafla 10 

Fylgiskjal 13 
 

Spurning 3j Hverjir eru helstu áhersluþættir þínir sem 
leikskólakennara í samskiptum við barnið? 

Helstu áhersluþættir 
kennara í samskiptum við barnið 

M

Að sýna barninu áhuga X         

Að sjá barnið sem einstakling  X        

Hvetja, spyrja, undrast með barninu 
og ræða við það á heimpekilegu 
nótunum 

 X

Einföld skýr skilaboð, jákvæður agi    X      

Að barnið fái að njóta sín sem 
einstaklingur og taki sjálfstæðar 
ákvarðanir 

 X

Jákvæð, hvetjandi og uppbyggileg      X    

Að ná augnsambandi við barnið, tala 
við það, hlusta á það og leika við það  X

Frumkvæði barnsins og opnar 
spurningar  X

Hlusta á barnið, hvetja það til 
sjálfstæðis og hrósa því  X

Tafla 11 
 



16

Fylgiskjal 14 
 

Spurning 4 
kennarar 

Hvaða þætti leikskólastarfsins telur þú 
endurspegla best 

stefnu/hugmyndafræði leikskólans? 

Helstu áhersluþættir í 
leikskólastarfinu sem endurspegla 

stefnu/hugmyndafræði 
leikskólans M

Montessori-stundirnar. Vinna með 
tónlist og fínhreyfingar. Valkerfi og 
hópavinna. 

X

Allir þættir starfsins sem stuðla að 
mannkærleika og frjálsi leikurinn þar 
sem barnið lærir í gegnum eftirhermur 
og góðar fyrirmyndir. 

 X        

Heimspekitímarnir, samskipti. Eldri 
deildirnar í hópavinnu, yngri deildirnar 
í almennum samskiptum. 

 X

Kynjaskipt starf, dagskipulagið einfalt 
og skýrt, fastur kennari með sinn hóp. 
Kynjanámskrá. 

 X

Í leiknum, sem er hornsteinn 
leikskólastarfsins, og í samskiptum við 
barnið. 

 X

Í skipulagða starfinu, s.s. íþróttum og 
listaskála, einnig í ávaxtastundum, 
matartímum og í mikilli útivist. 

 X

Lífsleiknina í gegnum allt starf skólans 
og í markvissum jóga- og 
kyrrðarstundum.  

 X

Hópastarfið, samverustundirnar, 
kubbastarfið og efniviðurinn 
(kubbarnir). 

 X

Í fljótandi dagskipulagi sem gefur 
börnunum góðan tíma í sjálfsprottinn 
hlutverkaleik eða sameiginlega ákveðið 
verkefni sem er á forsendum barnanna í 
hópastarfi. 

 X

Spurning 4 
skólastjórnendur 

Hvaða þætti leikskólastarfsins telur þú 
endurspegla best stefnu/hugmyndafræði 

leikskólans? 

Helstu áhersluþættir í 
leikskólastarfinu sem endurspegla 

stefnu/hugmyndafræði 
leikskólans M

on
te

ss
or

i

W
al

do
rf

H
ei

m
sp

ek
i

H
ja

lla
st

ef
na

D
ew

ey

H
ei

ls
us

te
fn

a

L
ífs

le
ik

ni

K
ub

ba
r

R
eg

gi
o

E
m

ili
a

Montessori-stundirnar. X         
Skv. Waldorf-stefnunni eru ekki 
leikskólastjórar í leikskólunum og því 
er ekkert svar í þessum lið. 

 

Í samskiptum við börnin. Ákveðnir 
formlegir tímar sem unnið er með 
heimspeki í hópastarfi. Einnig er 
unnið að því að flétta heimspeki inn í 
allt starfið. 

 X

Mjög skýr og einföld dagskrá. Ítarleg 
skólanámskrá sem unnið er eftir á 
öllum sviðum. 

 X

Frjálsi leikurinn og samskiptin – 
fléttast síðan í námsþætti og daglegt 
starf. 

 X

Daglegt starf, íþróttir, matargerð, 
listsköpun. Framkoma og vinnubrögð 
kennara. Mikil útivera. 
Næringarráðgjafi sem ráðgjafi 
skólans. 

 X

Kyrrðarstundin (hvíldin), 
hreyfistundirnar. Börnin gera einnig 
jógaæfingar. Útiveran, hópastarfið, 
við matarborðið og í fataklefanum. 

 X

Hópastarfið og valið. 
Námsumhverfið.  X

Frjálsi leikurinn: þar eru börnin á 
sínum forsendum. 
Fljótandi dagskipulag. 

 X

